
ዐማራን ከፈፅሞ ጥፋት እንታደግ ! 

 

 
ጀግናው እና ኩሩው የኢትዮጵያ ሕዝብ ሆይ፥ 

ለብሔራዊ ክብርህ ክተት! 
በኢትዮጵያ እና በኢትዮጵያውያን ኅልውና ላይ የተሰካው መርዘኛ የትግሬ-ወያኔ ጥርስ 

የሚነቀለው ኢትዮጵያውያን ሁሉ የነገድ ፣ የኃይማኖት ፣ የፆታም ሆነ ሌላ የልዩነት አጥር 
ሳይገድበን በጋራ በክተት ስንወጣ ብቻ ነው። ለመሆኑ በየዓመቱ በመቶ ሺህዎች 
የሚቆጠሩ ኢትዮጵያውያን አገር ጥለው የሚሠደዱት ለምንድን ነው? በአገራቸው 
የመሥራት እና የኅልውና ዋስትና ስላጡ አይደለም! የኢትዮጵያውያንን ሉዓላዊ ርስት 
ለአረቦች እየሸጡ በተቃራኒው ኢትዮጵያውያንን ደግሞ ለአረቦች በባርነት የሚሸጧቸው 
እናማን ናቸው? የትግሬ-ወያኔዎች አይደሉም! ዜጎችን በባርነት ሸጦ ዳግም ከእነዚያው 
ምንዱባን በልዩ ልዩ መዋጮዎች ሽፋን ገንዘብ የሚያጋብሰው ማን ነው? የትግሬ-ወያኔ 
ኩባንያዎች እና አባሎቻቸው አይደሉም! ኢትዮጵያውያን በየአረቡ አገር «ኤምባሢ አለን» 
ብለው ወደትግሬ-ወያኔ ኤምባሢዎች እጉም ሊሉ ሲሄዱ በር እየዘጉ በአደባባይ 
የሚያስደበድቧቸው ፣ የሚያስደፍሯቸው እና የሚያስገድሏቸው አምባሣደሮቻቸው 
አይደሉም! ስለዚህ ሠሞኑን በሣዑዲ አረቢያ አገዛዝ ትዕዛዝ ፣ በአገሪቱ የፀጥታ ሠራተኞች 
አስተባባሪነት ፣ በአረብ ወረበሎች አማካይነት በዚያ በሥደት በሚኖሩ ወገኖቻችን ላይ 
የደረሰውን ሠቆቃ መንስዔዎች ስንመረምር የትግሬ-ወያኔ ሤራ ውጤቶች ሆነው 
እናገኛቸዋለን። 

ነብዩ መሐመድን ያሣደዷቸው የቆሬሽ ጎሣ አባላት የሆኑት የሣዑዲ ገዢዎች ነብዩ 
ስለኢትዮጵያ አደራ ያሏቸውን ቃል ሊያከብሩ ይቅርና የእስልምናን ቅዱስ ሥፍራዎች 
እንኳን በአግባቡ አይጠብቁም። የአገዛዝ ዘመናቸውን ለማራዘም ሲሉ ብቻ ዜጎቻቸውን 
ሠርተው እንዳይኖሩ እና መልካም ሥነምግባር እንዳይኖራቸው አድርገው አሞላቀው 
አስንፈዋቸዋል። ስንፍና የሐኬት ፣ የእብሪት እና የተንኮል ምንጭ በመሆኑ የዚያ አገር 
ዜጎች በዓለም ዙሪያ የሚታወቁት በአክራሪ አሸባሪነት ነው። አሸባሪነት በባህርይው «የእኛ 
ወገን ያልሆነ ሁሉ ጠላት ነው፤» ወደሚል ጽንፈኛ አመለካከት ስለሚመራ መጥፎ ቀን 
ጥሏቸው በሣዑዲ ምድር በሥደት የሚኖሩ ሁሉ ከዘወትር ሠቀቀን እና ከእንደ ሠሞኑ 
ዓይነት የሠቆቃ ሕይዎት ዉጪ የኖሩበት ዘመን የለም። ለወደፊትም ቢሆን በአገር ቤት 
ያለውን የሠቆቃ ሕይወት ለመገላገል ሥደት ብቸኛ አማራጭ መፍትሔ ያለመሆኑን ከዚህ 
አጋጣሚ ልንገነዘብ ይገባል። 

መላው ዓለም እንደሚያውቀን የኢትዮጵያ ሕዝብ ታላቅ ፣ እንግዳ ተቀባይ ፣ ሰላማዊ 
እና ምስጉን ሕዝብ መሆኑን እናምናለን። ሆኖም እኒህ ለዘመናት የምንታወቅበባቸው 
የብሔራዊ ገጽታችን መገለጫዎች በተለይ ባለፉት ፳፫ (23) ዓመታት ደብዛቸው 
ጠፍቷል። በትግሬ-ወያኔ አገዛዝ ድርጊቶች ምክንያት በዓለም ሕዝብ ፊት በበጎ 
የምንታወቅባቸው መታወቂያዎቻችን በሙሉ ተደልዘው በአሁኑ ዘመን ሁላችን 
ኢትዮጵያውያን በዜግነታችን ተዋርደናል ፣ ተደፍረናል ፣ ተንቀናል። በተቃራኒው ግን 
በእኒህ እርኩስ ተግባሮቻቸው ምክንያት ከምድር ገፅ መወገድ የነበረባቸው የትግሬ-
ወያኔዎች እና ጭፍሮቻቸው በሥልጣን ላይ ተንፈራጠውብናል።  ይህንን የቀን ጎዶሎ 
ስናይ «ማን ጣልቃ ገብቶ አገራችንን እና ሕዝባችንን ከዚህ የሠይጣን ቁራጭ ቡድን ያድን 
ይሆን?» የሚል ጥያቄ እናነሣ ይሆናል። ሆኖም እኛው ለራሣችን መብት ፣ ነፃነት እና 
ብሔራዊ ክብር ካልቆምን ሌላ ማን ሊመጣልን ኖሯል? 

የትግሬ-ወያኔ ዘረኛ ቡድን እና የሣዑዲ አረቢያ አገዛዝ በቅንጅት የሚያደርሱብንን 
ሠቆቃ እና ብሔራዊ ውርደት ለማስቆም ይህንን ዘረኛ አገዛዝ ከሥር መሠረቱ ነቅሎ 
መጣል አብይ ግባችን ሊሆን ይገባል። ስለዚህ የኢትዮጵያ ሕዝብ በተቆጣ እና በቆረጠ 
መንፈስ በማመፅ ከልቡ የሚወዳትን አንዲቱን ውድ አገሩን ከፈጽሞ ውደመት እና 
ውድቀት ማትረፍ ወቅቱ የሚሻው የተግባር ምላሽ ነው። የኢትዮጵያ ጀግኖች አርበኞች ፣ 
ነበልባል ወጣቶች እንዲሁም ሁሉም የቁርጥ ቀን ልጆች ሁላችንም ለብሔራዊ ኅልውናችን 
እና ክብራችን በጋራ እንትመም። በታሪካችንም ወርኃ-ጥቢ የክተት ወራት ናቸውና 
ነፃነታችንን ፣ ብሔራዊ ክብራችንን ፣ እና የአገራችንን ኅልውና ለማረጋገጥ ለብሔራዊ 
የክተት ጥሪ ተግባራዊ ምላሽ እንስጥ።  

ኢትዮጵያዊ ሁሉ ለብሔራዊ ክብርህ ክተት! 

 

ሠሞኑን በሣዑዲ አረቢያ የአገሬው ፖሊሶች 
እና ዜጎች በዚያ በሚኖሩ ኢትዮጵያውያን 
ወገኖቻችን ላይ የሚፈፀሙት አሠቃቂ የግፍ 
ተግባር ኢትዮጵያውያንን በሙሉ እንዳስቆጣ 
ለማንም የተሠወረ አይደለም። ሆኖም ቁጣችንን 
እና ዉግዘታችንን በአድራጊዎቹ ላይ ብቻ 
ከማባከን ይልቅ ፣ ለዚህ ሁሉ ሠቆቃ ማን 
እንደዳረገን ጠንቅቀን ልናውቀው እና 
አስፈላጊውን የጋራ እርምጃ ልንወስድ ይገባል።  
ላለፉት ፳፭ (25) ዓመታት በአገር ቤትም ሆነ 
በውጪ አገሮች በኢትዮጵያውያን ላይ 
ለሚደርሰው ግፍ እና ሠቆቃ ቀዳሚ ተጠያቂው 
የትግሬ-ወያኔ ናዚያዊ አገዛዝ መሆኑ ለቅፅበትም 
ቢሆን ሊዘነጋ አይገባም። ይህ ናዚያዊ አገዛዝ 
ይህንን ሁሉ የግፍ ድርጊት የሚፈፅመው 
በውጪ ፀረ-ኢትዮጵያ አማካሪዎቹ አማካይነት 
ተገቢው ድጋፍ እየተደረገለት፥ ፖሊሲዎችን 
ቀርፆ ፣ የማስፈፀሚያ ደንቦችን አውጥቶ እና 
አስፈፃሚ ተቋሞችን አደራጅቶ መሆኑ ሊታወቅ 
ይገባል። ከፖሊሲዎቹም መካከል የኢትዮጵያን 
ሉዓላዊ መሬት ለአረቦች ፣ ለሕንዶች ፣ 
ለቻይናዎች እና ለሌሎችም የውጪ ዜጎች እጅግ 
በወረደ ዋጋ መሸጥ ለችግሩ ቀዳሚ ነቃሽ 

ይሆናል።  

የግብርና ሥራ መሠረቱ መሬት እና 
የተፈጥሮ ኃብት ነው። ከ፹፭ (85) በመቶ 
የማያንሰው የአገሪቱ ኢኮኖሚ በግብርና ላይ 
የተመሠረተ መሆኑ ግልጽ ነው። ከዚህ 
በተጨማሪም ከ፺ (90) በመቶ የማያንሰው 
የአገሪቱ ዜጋ የኅልውናው መሠረት ከዚሁ 
የኢኮኖሚ እንቅስቃሴ ጋር በጥብቅ የተያያዘ 
መሆኑ ይታወቃል። ስለዚህ በዚህ ዓይነት 
የኢኮኖሚ ሕይዎት ውስጥ ላለ አገር ዜጋ 
የመሬት ባለቤትነት እና በመሬት የመጠቀም 
መብት ማጣት ማለት ኅልውናን ማጣት ነው። 
የትግሬ-ወያኔ በዚህ መልክ የኢትዮጵያውያን 
ወላጆችን የኑሮ መሠረት ካሣጣ በኋላ፣ አዳጊ 
ሕፃናት ልጆቻቸውን በጉዲፈቻ ስም ለውጪ 
ዜጎች ይሸጣል፤ ልጃገረዶችን ለአረቦች ርካሽ 
የፍትወተ-ሥጋ ማርኪያ በባርነት ይፈነግላል፤ 
ወጣት ወንዶችን በአገራቸው ሠርተው 
እንዳይኖሩ ያሠድዳል። ይህንን በማድረግ 
የተነሣበትን ኢትዮጵያዊ ትውልድ ፣ ታሪክ እና 

አገር የማጥፋት ግቡን እያሳካ ይገኛል።  

ችግሩን ከምንጩ ለማድረቅ ምን ይደረግ? 
የሚለው ጥያቄ ተነስቶ የማያዳግም ተጨባጭ 
መልስ ያሻዋል። ከሁሉም በፊት በውጪ 
በሥደት ያለው ኢትዮጵያዊ ሊያከናውናቸው 
የሚገቡ ቀዳሚ ተግባሮች አሉ። እነዚህም 
በአገር ቤት ያለውን የኢትዮጵያን ሕዝብ 
በትግሬ-ወያኔ አገዛዝ ላይ ማነሣሣት እና 
ለለውጥ ማዘጋጀት የግድ ይላል። ይህን ማድረግ 
የሚቻለውም ፣ በመጀመሪያ በውጪ በሥደት 
ነዋሪው ኢትዮጵያዊ ለሥደት በዳረገው አገዛዝ 

ላይ በጋራ መነሳት ሲችል ነው።  

ተከታዩ በ፪ኛው ገፅ በ፩ኛው አምድ ዞሯል ... 

በሣውዲ-ዓረቢያ 
በኢትዮጵያውያን ላይ 

የሚፈጸመው ግፍ የወያኔን 

አመራር እያናቆረ ነው 
በሞረሽ ተባባሪ ዘጋቢ 

ሰሞኑን በሣውዲ-ዓረቢያ በሚኖሩ 
ኢትዮጵያውያን ላይ የተፈጸመው ፍጹም 
አረመኔአዊና ኢሰባአዊ ተግባር፣ የወያኔን 
ባለሥልጣኖች መከፋፈሉ ተሰማ። በሣውዲ-
ዓረቢያና በወያኔ ትብብር፣ በኢትዮጵያውያን 
ስደተኞች ላይ የተፈጸመው ግድያ፣ ድብደባ 
እና እንግልት «ሕዝቡ የተቃዋሚውን ጎራ 
እንዲቀላቀል ከፍተኛ እገዛ ያደረገ ስለሆነ 
ርምጃው ትክክል አይደለም» በሚሉና 
«ትክክል ነው» በሚሉት የሕወሓት ሥራ 
አስፈጻሚ ኮሚቴ አባላትና በወግ ዕቃው 
ኃይለማርያም ደሣለኝ መካከል የከረረ 
ግብግብ ማሰማቱን የሞረሽ ምንጮች 
አስታውቀዋል። የሞረሽ የውስጥ ምንጮች 
እንዳረጋገጡት፣ በሣውዲ-ዓረቢያ 
በኢትዮጵያውያን ላይ የተጸመው ዘግናኝ 
ሁኔታ፣ የወያኔን ሠፈር ከማሸበር አልፎ፣ 
የወግ ዕቃውን የቁም ታሣሪ፣ የወያኔ ሥራ 
አስፈጻሚ ኮሚቴ አባሎች አሳሪ ወደ መሆን 
ያሸጋገረ ድርጊት እንደሆነ ያስረዳሉ። በዚህም 
የተነሳ፣ የሕወሐት ሥራ አስፈጻሚ መክሮና 
ዘክሮ ለራሱ ፖለቲካዊ ግብ የሚያመች ሁኔታ 
እስኪያመቻች ድረስ፣ ኃለማርያም ደሣለኝ 
ምንም ዓይነት መግለጫና አስተያየት 
እንዳይሰጥ በአለቆቹ ከመነገሩ አልፎ፣ በቁም 
እስር መልክ እንደሚገኝ ምንጮች ጨምረው 
ገልጸዋል። ይህንንም የሚያረጋግጥልን 
በሣዑዲ በሚኖሩ ወገኖቻችን ላይ ያን ያህል 
ሠቆቃ ሲፈፀም ድምፁን ለማሠማት 
ያልዳዳው የትግሬ-ወያኔ አሻንጉሊቱ 
ኃይለማርያም ደሣለኝ፣ ከ፪ ሣምንታት በኋላ 
ተጽፎ የተሠጠውን ቃል አጥንቶ፣ 
በተለመደው ሁኔታ በወያኔ ቴሌቪዥን ቀርቦ 

ማነብነቡ ነው። 

በተያያዘ ዜና በሣውዲ-ዓረቢያ 
በኢትዮጵያውያን ላይ የተፈጸመው ዘግናኝ 
ግፍ፣ ወያኔ ሆን ብሎ ባጠመደው 
ኢትዮጵያውያንን በዓለም ኅብረተሰብ ፊት 
ተዋራጅ ለማድረግ ያቀነባበረው ሤራ ውጤት 
መሆኑን ታዛቢዎች ይናገራሉ። ለሤራው 
መቀነባበር መነሻ የሆነው ምክንያት፥ የወያኔ 
ሹሞች ለቦንድ ሽያጭ ወደ ሣውዲ-ዐረቢያ 
በሄዱበት ወቅት፣ ሕዝቡ ከፍተኛ ተቃውሞ 
በማድረግ የወያኔን ገንዘብ የመሰብሰብ ዓላማ 
በማክሸፉ የተነሳ፣ በዚህ የተናደደውና አንጀቱ 
ያረረው ወያኔ፣ በዚያ የሚኖሩ 
ኢትዮጵያውያንን ለመበቀል በመወሰኑ ነው። 

ተከታዩ በ፪ኛው ገፅ በ፩ኛው አምድ ዞሯል ... 

በሞረሽ ወገኔ የዐማራ ድርጅት  የማስታወቂያና ሕዝብ ግንኙነት መምሪያ 

በየወሩ እየተዘጋጀ በወሩ አጋማሽ የሚወጣ ጋዜጣ 

ቅፅ ፩ ቁጥር ፪  

እሑድ ኅዳር ፳፪ ቀን ፪ሺህ፮ ዓ.ም. 

አርዕስት ገፅ 

ጥያቄዎና መልስ ............................................... 

የአንባብያን አስተያዬት  .................................. 

፪ 

፪ 

ዜና  ................................................................... ፫ 

በኢትዮጵያ ውስጥ ዐማሮችን ማግለል የአገዛዙ 

መርሆ ነው ............................................................ 

«የቀድሞ የኢትዮጵያ ተማሪዎች ትግል የበለል 

አልቀረም» ................................................................. 

በምሥራቅ አፍሪቃ ያለው የአክራሪ እስልምና 

እንቅስቃሴ ፤ ክፍል ፪ .............................................. 

ከዐማራ ባህላዊ ዕሴቶች ........................................... 

በሣዑዲ አረቢያ ወሮበሎች በአሠቃቂ ሁኔታ ተገድሎ ሠንደቅ ዓላማውን በግምባሩ ሸብ 

እንዳደረገ በሞት ያሸለበው ኢትዮጵያዊ ወጣት  

በቀዳሚው ጠላታችን በትግሬ-
ወያኔ ናዚያዊ አገዛዝ ላይ 

በጋራ እንዝመት! 
በዮሐንስ ገ/ኢየሱስ (ዶ/ር)  

አርዕስት 
 በሣውዲ-ዓረቢያ በኢትዮጵያውያን ላይ 

የተፈጸመው ግፍ የወያኔን አመራር 

እያናቆረ ነው፤ 

 ኢትዮጵያውያን በሣዑዲ አረቢያ ከፍተኛ 

ሠቆቃ እንደሚፈፀምባቸው ተረጋገጠ ፤ 

 የወያኔ እና የሻቢያ ወኪሎች በዱባይ 

የሚስጢር ውይይት አካሄዱ፤ 

 ወይጦዎችን የማፍለስ፣ ዐማራዎችን 
የማምከን ሥራ በስፋት እየተሠራ መሆኑ 

ተጋለጠ ፤ 

 ካናዳ-አቀፍ የሞረሽ-ወገኔ ቅርንጫፍ 

ተመሠረተ፤ 

 የብዐዴን እና የኦሕዴድ መኮንኖች 

ከሠራዊቱ ሊቀነሱ መሆኑ ታወቀ ፤ 

 ብዐዴን በለውጥ ጥያቄ መታመስ ጀመረ፤ 

ቀሪ ዜናዎች በገፅ ፫ ቀርበዋል። 

 



  

 የሞረሽ ወገኔ የዐማራ ድርጅት የድረ-ገፅ አድራሻ፦ http://www.moreshwegenie.org/ 

በዚህ አምድ አንባብያን በአጠቃላይ ስለ 
ድርጅቱ እና የዐማራው ጉዳዮች ያሏቸው 

አስተያዬቶች ይስተናግዳሉ። ስለዚህ 

አስተያዬቶቻችሁን ላኩልን። 

ፕሮፌሰር አሥራት ታላቁ ኢትዮጵያዊ 

አርበኛ 

ከሁሉ አስቀድሜ ለዚህ ጋዜጣ ዝግጅት 
ከፍተኛ ጥረት ላደረጋችሁት ሁሉ ወንድማዊ 
ሰላምታዬና ምስጋናዬ ይድረሳችሁ እላለሁ። 
በኔ ዕይታ ታላቅ ሥራ ተሠርቷል ብየ መናገር 
እችላለሁ። ከሁሉም የጋዜጣው ገጽታወች 
ከልብ ያስደሰተኝ ነገር ቢኖር የታላቁ 
ኢትዮጵያዊ አርበኛ የፕሮፌሰር አሥራት 
ወልደየስ ፎቶ ግራፍ የጋዜጣው መግቢያ 
አምድ ሆኖ መቀመጡ ነው። ዐማራው ዛሬ 
የገጠመውን የኅልውና መጥፋት ጥያቄ 
አንስተው ከዛሬ 21 ዓመታት በፊት እሳችውና 
መሰሎቻቸው ወያኔውን ያስጨነቁና 
ለሕዝባቸው መከራን የተቀበሉ ሁለገብ 
አርበኞች ነበሩ። በወቅቱ ዐማራ ከተኛበት 
እንቅልፍ ባለመንቃቱ እነፕሮፌሰርን የመሰሉ 
የቁርጥ ቀን ልጆቹን አስበልቶ እሱም ጠፍቶ 
አሁንም ያልባነነ የደምና የታሪክ ግብር 
የሚፈለግበት የወቅቱ የሰው መሆንና 
ያለመሆን አለማቀፍ ጥያቄ የቀረበለት ሰው 
መሰል እንሰሳ ነው። ስለዚህ የጀግኖቹን አርማ 
አንግቦ እራሱንና አገሩን ከጠቅላላ የወያኔ 
የመጨረሻ አጥፍቶ መጥፋት ዘመቻ በሞረሽ 
አማካኝነት ተደራጅቶ መቋቋም የወቅቱ 
አፋጣኝ ተግባር ይመሰለኛል። አሁንም 
ማንቀላፋቱና የተለያዩ ሰባራ ምክንያቶችን 
መደርደሩ የጥፋቱን መጠን ቢያሳድገው እንጅ 
የሚቀንሰው አይደለም።  እንዲያውም 
መረጃወች እንደሚያመላክቱት ኢትዮጵያ 
ውስጥ በዓለማችን ላይ ከተፈፀሙት ሰብአዊ 
ወንጀሎች በላይ ወያኔ በዐማራ ላይ 
ሊፈጽምና ሊያስፈፅም እንደተዘጋጀ ነው። 
በመሆኑም የጋዜጣው ድርሻ በኔ እምነት 
ቀላል ግዳጅ አይደለምና ይህንኑ ከባድ 

ኃላፊነት ለመወጣት እንበርታ እላለሁ። 

መሠረት ቀለመወርቅ 

«ግብፅና ሱዳን የሚሊኒዬም ግድብ 

የጋራ ባለቤቶች ይሆናሉ» 

ባለፈው ወር ከቀረበችው የሞረሽ 
የመጀመሪያ ዕትም አንድ ስለአባይ ግድብ 
ጉዳይ የቀረበች መጣጥፍ አንብቤያለሁኝ። 
እኔ በበኩሌ ተገቢ ጥያቄዎች ቀርበዋል ብዬ 
አስባለሁኝ። በአጋጣሚም ይሁን አላውቅም 
የወያኔው ጠቅላይ ሚኒስትር ኃይለማርያም 
ደሣለኝ ለግብፅ እና ለሱዳን «ኑ አባይን በጋራ 
እንገድብ» ብሎ ጥሪ ማቅረቡን በኢንተርኔት 
አነበብኩ። ሆሆይ ግድቡ የኛ የማይሆን ከሆነ 
ወያኔዎቹ ለምን ገንዘብ አዋጡ ይሉናል? 
ለምን በቁርጡ ለግብፆችና ለሱዳኖች በጊዜ 

አያስረክቧቸውም? 

ኃይለመለኮት ብዙነህ 

አድራሻ 
ሞረሽ ወገኔ የዐማራ ድርጅት 

8221 ጆርጂያ ጎዳና ፣ 

ሲልቨር ስፕሪንግ ፣ ሜሪላንድ ፣ 20910 ፣  

የተባበሩት የአሜሪካ ግዛቶች  

ስልክ፦ (202) - 230 - 9423 

ኢሜይል፦ mwaoipr@gmail.com 

በቀዳሚው ጠላታችን ... 

በሣውዲ-ዓረቢያ …  

ከ፩ኛው ገፅ ከ፫ኛው አምድ የዞረ … 

በቀልተኝነትና ጥፋት ባሕሪው የሆነው 
ወያኔ፣ ገንዘብ የመሰብሰብ ዓላማውን 
ያከሸፉበትን ኢትዮጵያውያንን የሚበቀልበትን 
ሤራ  ማውጠንጠን ይጀምራል። ለበቀሉ 
መወጫም «በሣውዲ_ዓረቢያ የሚኖሩ 
ኢትዮጵያውያን ሕገ-ውጥ ናቸው፣ አልኮል 
ይሸጣሉ፣ የዝሙት ተግባር ያከናውናሉ፣ ሕጋዊ 
የመኖሪያና የሥራ ፈቃድ የላቸውም» በማለት 
ኢምባሲው ለሣውዲ የፀጥታ ቢሮ መረጃዎችን 
በመስጠት ድርጊቱ እንዲፈጸም ማድረጉን 
እነዚሁ ታዛቢዎች በእርግጠኝነት ይናገራሉ። 
ስለሁኔታው ታማኒነት ያነጋገርናቸው ሰዎች፣ 
ወያኔ ለሥልጣኑ መቆያ የሚጠቅም ነገር 
መስሎ ከታየው ከማድረግ እንደማይቆጠብ 
አስረግጠው፣ ለዚህም ማመሳከሪያ እንዲሆን 
እንዲህ ይላሉ፦ የትግራይ ሕዝብ በነቂስ 
የጥፋት ዓላማው ተከታይ ለማድረግ፣ 
ሀውዜንን በአውሮፕላን እንዲደበደብ 
እንዳደረገና በዚህም የፖለቲካ ትርፍ ማግኘት 
መቻሉን በአስረጅነት ያቀርባሉ። ከዚህ አንፃር 
ይህን ወያኔ አያደርገውም ከሚያስብል 
መደምደሚያ ላይ ለመድረስ የሚያስችል 
የወያኔ ተፈጥሮአዊ ባሕሪይ አለመኖሩን 
አስታውሰው፣ በኢትዮጵያውያን ላይ 
እየተፈጸመ ያለው ግፍና መከራ ተጠያቂው 
ወያኔና የወያኔ አጋሮች ብቻ ናቸው ሲሉ 
ታዛቢዎች ያምናሉ። 

የጋዜጣው ዝግጅት  ቡድን 

ዋና አዘጋጅ 

ያለምተስፋ ንጋቱ (አቶ) 

አዘጋጆች 

ዘውዲቱ የማነ (ወይዘሮ) 

ፋኑኤል አበበ (ዲያቆን) 

የጋዜጣውን ቅጥ አዘጋጅ 

ዮሐንስ ገ/ኢየሱስ (ዶ/ር) 

አርታኢ 

ዮሐንስ ገ/ኢየሱስ (ዶ/ር) 

 

ባለፈው ወር ላቀረብናቸው አምሥት 
ጥያቄዎች ፲፪ (አሥራ ሁለት) ሰዎች መልስ 
በመላክ ተሣትፎ አድርገዋል። ለጥያቄዎቹ 
መልስ ለላኩልን ሁሉ በጋዜጣው ዝግጅት 
ክፍል ስም ምሥጋናችንን እናቀርባለን ፤ 
በተሣትፏችሁም ቀጥሉበት እንላለን። ቀደም 
ብለን እንዳሣወቅነው ትክክለኛ መልሶችን 
ለሚልኩ ተሣታፊዎች በዓመቱ መጨረሻ ልዩ 

ልማት ይበረከትላቸዋል። 

ባለፈው ወር ላቀረብናቸው ፭ (አምሥት) 
ጥያቄዎች ትክክለኛ መልሶች የሚከተሉት 

ናቸው። 

ለጥያቄ ፩፦ ዐፄ ቴዎድሮስ ቀደም ብሎ በዘመነ-
መሣፍንት ተከፋፍላ የነበረችዋን ኢትዮጵያ አንድ 
ለማድረግ የረዷቸው የሚከተሉት ባህሪያት 
ስለነበሯቸው ነው፤ (ሀ) ራሳቸውን አንድ ዐቢይ 
ተልዕኮ ለመፈጸም የታጩ አድረገው ማየታቸው 
፣ (ለ) ወታደራዊ ችሎታቸው ፣ (ሐ) 
ጀግንነታቸው ፣ (መ) ድፍረታቸው ፣ (ሠ) አዲስ 
ኃሣብን የመቀበል ችሎታቸው ናቸው። (ባሕሩ 

ዘውዴ ፣ 1999 ፣ 26) 

ለጥያቄ ፪፦ዛሬ ኢትዮጵያን የሚገዟት ከትግራይ 
እና ከኤርትራ የሚወለዱ ፣ ፀረ-ኢትዮጵያ እና 
ፀረ-ኢትዮጵያዊነት አቋም ካላቸው የባንዳ 
ወላጆች አብራክ የተገኙ ናቸው። ከእነርሱም 
መካከል ቀንደኞቹ፦ ዐባይ ፀሐዬ ፣ ስብሐት ነጋ 
፣  አርከበ ዕቁባይ ፣ ደብረጽዮን ገ/ሚካኤል ፣ 
ቴዎድሮስ አድሓኖም ፣ ሣሞራ ዩኑስ ፣ ብርሃነ ገ/
ክርስቶስ ፣ ዐባይ ወልዱ ፣ ንዋይ ገብረአብ ፣ 
ፋሲል ናሆም ፣ ጌታቸው አሰፋ ፣ ፀጋይ በርሄ ፣ 
ኢሣያስ ገብረጊዮርጊስ ፣  አባዲ ዘሞ ፣ ጌታቸው 
ረዳ (የፍትኅ ሚኒስትሩ) ፣ በረከት ስምዖን ፣ 
ሕላዌ ዮሴፍ ፣ ታደሰ ካሣ (ጥንቅሹ) ፣ ከ70 
በላይ የትግራይ ተወላጅ ጄኔራሎች ፣ ወዘተርፈ 

ይጠቀሣሉ። 

ለጥያቄ ፫፦ በዐማራው ስም ሻዕቢያን ይቅርታ 
ከጠየቁ ሰዎች ውስጥ (ሀ) ፕሮፌሰር እንድርያስ 
እሸቴ ፣ (ለ) አቶ መሐሪ ዮሐንስ ፣ (ሐ) አቶ 
ምናለ መብራቴ ፣ (መ) አቶ ዮሴፍ ለይኩን 

ይገኙበታል።  

ለጥያቄ ፬፦ የመጽሐፉ ስም «ፍኖተ ገድል» 

የጸሐፊው ስም ብሥራት አማረ ይባላሉ። 

ለጥያቄ ፭፦ አረንጓዴው ቀለም «ተስፋ ፣ 
ልምላሜ እና ኃብት»ን ያመለክታል ፣ የብጫው 
ቀለም ትርጉም «ኃይማኖት ፣ አበባ እና ፍሬ» 
ሲሆን ቀዩ ቀለም ደግሞ የሚወክለው «ፍቅር ፣ 
መስዋዕትነትና ጀግንነት»ን ነው። (ከበደ ሚካኤል 

፣ ታሪክና ምሳሌ ፩ኛ መጽሐፍ)። 

፠፠፠፠፠፠፠፠፠፠፠፠፠፠፠፠፠፠፠፠፠ 

ከዚህ ቀጥሎ የዚህ ወር ጥያቄዎች 

ቀርበዋል።  

፩ኛ፦ ሞረሽ ወገኔ የዐማራ ድርጅት 
እንዲመሠረት ያስገደዱት መሠረታዊ 

ምክንያቶች ምንድን ናቸው? 

፪ኛ፦ ቀረርቶ (ሽለላ) ፣ ፉከራ እና የሙሾ ለቅሶ 

በዛሬዪቱ ኢትዮጵያ ለምን ተከለሉ? 

፫ኛ፦ የአማርኛ ቋንቋ በቀጥታ ከግዕዝ ቋንቋ 
የወረሣቸው ፊደሎች ስንት ናቸው? እኒህን 

ሆሄዎች ይግለፁ። 

፬ኛ፦ «የኢትዮጵያ ታሪክ የተጻፈው በዐማራ 
ቡቹሎች ነው ፤ የአገሪቱ ታሪክም መቶ ዓመት 
አይሞላውም`።» ሲል የጻፈው ማነው? 

የመጽሐፉስ ርዕስ ምንድን ነው? 

፭ኛ፦ በኢትዮጵያ ታሪክ ውስጥ ለሥልጣን 

ሲሉ የአገሪቱን ነፃነት ፣ ብሔራዊ ጥቅም እና 

የሕዝቡን አንድነት በእጅጉ የጎዳ ተግባር 

የፈጸሙ መሪዎች እነማን ነበሩ? 

 

 

ሞረሽ       ቅፅ ፩ ቁጥር ፪ ፣ እሑድ ኅዳር ፳፪ ቀን ፪ሺህ፮ ዓ.ም.      ገፅ ፪ 

ከ፩ኛው ገፅ ከ፫ኛው አምድ የዞረ ... 

ይህንን በማድረግ በሠቆቃ ላይ ላለው ወገኑ 
አስተማማኝ ደጀንነቱን ያረጋግጣል። 
ሁለተኛው ተግባሩ በአገር ቤት ላሉ ወላጆች 

ተከታታይ ትምህርት መስጠት ይሆናል። 

ሥደት ውርደት እና መከራ እንጂ ፣ 
መፍትሔ አለመሆኑን ወላጆች እንዲያውቁት 
በተጨባጭ ምሣሌ ማስተማር ፣ መቀስቀስ ፣ 
መንገር እና ማሳመን ያስፈልጋል። 
ልጆቻቸውን ለዘመናዊ ባርነት እንዳይሸጡ 
ለማድረግ ማስተማር ቀዳሚው ተግባር 
ሊሆን ይገባል። ልጃገረዶችን በለጋ 
ዕድሜያቸው ለርካሽ የአረቦች የፍትወተ-ሥጋ 
ማርኪያ እንዲሆኑ የሚሸጥ ጨካኝ ወላጅ 
«በእርግጥ ወላጅ ነው ወይ?» ስለዚህ 
ማኅበረሰቡ እንዲጠይቀው ማስቻልና ይህ 
ዓይነቱ ተግባር እንዳይፈጸም የሚያደርግ 
ማኅበራዊ ኃይል የሚፈጠርበትን መንገድ 

ማመላከት የግድ ይላል። 

 እንዲያውም ወላጆች ጥሪታቸውን 
አሟጠው ፣ ልጆቻቸውን ለዘመናዊ ባርነት 
እና የምድር የሲዖል ኑሮ ከሚሸጡ ፣ 
የሚጠበቅባቸውን መስዋዕትነት በመክፈል 
ልጆቻቸው ከአጠገባቸው እንዳይርቁ 
እንዲያደርጉ አስፈላጊውን ምክር እና 
ትምህርት ሳይሰለቹ መስጠት የችግሩን ስፋት 
እና ጥልቀት ከተረዱ ወገኖች የሚጠበቅ 
የዜግነት ግዴታ ነው። ወላጆች ይህንን 
ካደረጉ የኢትዮጵያ ትንሣኤ ዕውን ሲሆን ፣ 
የሚጦሯቸው ልጆች ይኖሯቸዋል ። አልያ 
ግን ቀሪ ዕድሜቸው በፀፀት የተሞላ ከመሆን 
እንደማያልፍ በስደት ላይ የሚገኙት 
ወገኖቻችን እየደረሰባቸው ያለው መከራ እና 

ስቃይ ዐቢይ ምስክር ነው።  

በአገር ቤትም ሆነ በውጪ ያለው 
ኢትዮጵያዊ የዘመናዊ ባርያ ፈንጋዮችን 
ምንጭ የሆነውን የወያኔ ዘረኛ አገዛዝ 
ለማስወገድ ተባብሮ መሥራት 
ይጠበቅበታል። የችግሮቻችን ሁሉ ምንጭ 
ሥርዓቱ ነውና! በተጓዳኝ ግን በየመንደሩ 
የተሠማሩ አሻሻጭ ደላሎች ላይ መዝመት፤ 
ከዕድር ፣ ከዕቁብ ፣ ከጓደኝነትም ሆነ 
ከሁሉም ማኅበራዊ ግንኙነት ማግለል 
የዕርምጃው መነሻ ሊሆን ይገባል። በውጪ 
ያለው ኢትዮጵያዊ ደግሞ ከአገር ቤት ካለው 
ወገኑ ጋር በመቀናጀት በዚህ የዘመናዊ ባርነት 
ተግባር ላይ የተሠማሩ ግለሰቦችን እና 
ድርጅቶችን ማንነት ለዓለም አቀፉ 
ማኅበረሰብ ማጋለጥ ፣ ክስ መመሥረት እና 
ለፍርድ እንዲቀርቡ ማድረግ ይጠበቅበታል። 
በዚህ ዓይነት በተቀናጀ ሁኔታ የትግሬ-
ወያኔን የባርያ ንግድ ሙሉ ለሙሉ ማጥፋት 
ባይቻል እንኳን እንቅስቃሴውን መግታት 

ይቻላል።  

የትግሬ-ወያኔን አገዛዝ «የኢትዮጵያ 
መንግሥት» እያሉ ለሚያንቆለጳጵሱ 
ነሆለሎች ማስተላለፍ የምንፈልገው 
መልዕክት አለ። ባለፉት ፳፫ (23) ዓመታት 
ኢትዮጵያውያን የራሣችን መንግሥት 
የለንም። ይህ አገዛዝም የተነሣበትን 
ኢትዮጵያዊ ትውልድን ፣ ታሪክን ብሎም 
አገርን የማጥፋት ግቦች ከዳር ሣያደርስ 
ለአፍታም እንቅስቃሴውን እንደማይገታ ልብ 
ያልነው አይመስልም። ይህን አለመገንዘባችን 
የችግራችን ሌላው ገጽታ ነው። ደብቶ ከያዘን 
ከባድ የሠመመን እንቅልፍ ልንነቃ ይገባል። 
ከሠመመኑ እንንቃ! በስሙም «የትግሬ-ወያኔ 
ናዚያዊ አገዛዝ» ብለን ለመጥራት 
ኢትዮጵያዊ ወኔው እና ድፍረቱ ይኑረን። 
ይህንን የማናደርግ ከሆነ ግን እያንዳንዷ 
በስማችን የምንመዘግባት ጽሑፍ ፣ በድምፅ 
እና በምስል የምናቀርባትት ቃል ሁሉ ነገ 
በታሪክ እና በኢትዮጵያ ሕዝብ ፊት ቋሚ 
ምሥክር ሆኖ ተጠያቂ ሊያደርገን 

እንደሚችል መታወቅ አለበት ። 

ይህ ሁሉ ተደርጎ በአገር ቤት ያለው 

ወገናችንን መሠረታዊ የኅልውና ችግር 

ሊያቃለል አይችልም። ስለዚህ በተቀናጀ 

ሁኔታ ወገናችንን በኢኮኖሚ 

የምናጠናክርበትን ዘዴ መሻት ያስፈልጋል። 

በእርግጥ ወያኔ በሚቆጣጠረው የኢኮኖሚ 

ሥርዓት ማዕቀፍ ውስጥ ይህንን በተግባር 

ላይ ማዋል ይከብዳል። ሆኖም እርስ በእርስ 

በመገበያዬት ለወያኔ የገንዘብ ቋት ማድለቢያ 

የሚሆነውን ጥሪት በእጅጉ መቀነስ ይቻላል። 

ለዚህ የሚያስፈልገው ለጋራ አገር ፣ በጋራ 

በትግሬ-ወያኔ ናዚያዊ አገዛዝ ላይ መነሣት 

እና መዝመት ብቻ ነው። 

ኢትዮጵያውያን በሣዑዲ 
አረቢያ ከፍተኛ ሠቆቃ 

እንደሚፈፀምባቸው ተረጋገጠ 
በሞረሽ ተባባሪ ዘጋቢ 

ሠሞኑን የሣዑዲ አረቢያ ንጉሣዊ አገዛዝ 
በአገሩ ውስጥ «ካለ ሕጋዊ የመኖሪያ ፈቃድ 
ይኖራሉ» ያላቸውን የውጪ አገር ዜጎች በጅምላ 
እያፈሰ ማባረር ጀመረ። በዚህ እርምጃ ቀዳሚ 
ተጠቂ የሆኑት ከአገራቸው በዘመናዊ ባርነት 
ተፈንግለው የተሸጡት ኢትዮጵያውያን ሆነዋል። 
ኢትዮጵያውያኑ በተለይ «ማንፉኃ» በተባለው 
የሪያድ ከተማ ዳርቻ መንደር በሣዑዲ ፖሊስ 
ከሚታገዙ የአገሬው ወጣት ወሮበሎች (ሸባብ) 
ጋር ትንቅንቅ ፈጥረው እንደሠነበቱ 
በ«Facebook»፣ በ«Twitter» እና 
በ«YouTube»ን በመሣሠሉ የማኅበረሰብ የዜና 
ምንጮች የተሠራጩ ዘገባዎች ቀድመው 
ለዓለም ሕዝብ ጆሮ እና ዐይን አድርሰውታል። 
እኒህን ዘገባዎች ተከትለው እንደ ቢቢሲ፣ 
ሮይተርስ እና አሶሺዬትድ ፕሬስ ያሉ ዋና 
ዋናዎቹ የምዕራቡ ዓለም የዜና አውታሮች 
የኢትዮጵያውያኑን ሠቆቃ መጠነኛ ሽፋን 

ሠጥተው ዘግበውታል።  

እስካሁን በተጨባጭ ፲፫ የማያንሱ 
ኢትዮጵያውያን በሣዑዲ ፖሊሶች እና 
ወሮበሎች በአሠቃቂ ሁኔታ መገደላቸውን 
ዘገባዎች አረጋግጠዋል። የቆሰሉት 
ኢትዮጵያውያን ቁጥር ምን ያህል እንደሆነ 
የተረጋገጠ መረጃ የሚሠጡ ዘገባዎች 
አልቀረቡም። በተለይ ደግሞ ሴቶችን አስገድዶ 

በቡድን መድፈር እጅግ የተስፋፋ መሆኑን  

ኢትዮጵያውያን በሣዑዲ 

አረቢያ ... 
የጉዳቱ ሠለባ የሆኑት ኢትዮጵያውያት እንባ 
እየተናነቃቸው ለጋዜጠኞች አረጋግጠዋል። 
ከዚህ በተጨማሪም ከሥፍራው የተሠራጩ 
ዘገባዎች እንዳረጋገጡት ከ፹ሺህ የማያንሱ 
ኢትዮጵያውያን ከተጠለሉባቸው መኖሪያዎች 
በግድ ታፍሰው በተጨናነቁ እሥር ቤቶች 
እየታጎሩ ከዚያም በአውሮፕላን እየተጫኑ 
ወደ ኢትዮጵያ ተባርረዋል። በሺህዎች 
የሚቆጠሩትንም በአውቶቡስ አሣፍረው 
በየመን እና ሣዑዲ ድንበር ያለምንም 
መጠለያ፣ ምግብ እና ውኃ በርሃ ላይ 
ደፍተዋቸዋል።። አሁንም ሣዑዲ 
በየማቆሪያው ታጉረው የሚሠቃዩ 
ኢትዮጵያውያን ወደአገራቸው «ከዛሬ ነገ 
እንመለስ ይሆናል» እያሉ በሠቀቀን ውስጥ 
እንዳሉ በተለያዩ የዜና ማሠራጫዎች 

ከሠጧቸው ቃለምልልሶች ተደምጧል። 

ይህ በእንዲህ እንዳለ በሣዑዲ አረቢያ 
በሚገኙ ወገኖቻቸው ላይ የሚጸፀመው 
ሠቆቃ ያንገበገባቸው በዓለም ዙሪያ የሚኖሩ 
ኢትዮጵያውያን ሠሞኑን በያሉበት አካባቢ 

በተቃውሞ ሠልፎች ቁጭታቸውን ሲገልጹ 

 ተከታዩ በ፫ኛው ገፅ በ፩ኛው አምድ ዞሯል ... 



  

 የሞረሽ ወገኔ የዐማራ ድርጅት የድረ-ገፅ አድራሻ፦ http://www.moreshwegenie.org/ 

ስለሚሆንበት መንገድ፣ ሁለተኛ በኢትዮጵያ 
ስለሚገኙ የሻቢያ ተቃዋሚዎች ጉዳይ፣ ሦስተኛ 
ስለሶማሊያና አልሸባብ ጉዳይ መሆናቸውን 

በፕሮፌሠር ሙሴ ተብራርቷል። 

በጣሊያን ወረራ ጊዜ የፋሽስቱ ሙሶሎኒ 
አገዛዝ ኤርትራ እና ትግራይን ጠቅልሎ 
«ትግራይ-ትግሪኝ» ብሎ ከልሎት እንደነበረ 
ይታወሣል። ስለዚህ የሻቢያ እና የወያኔ 
ወኪሎች በአንደኛው አጀንዳቸው የቀረበው 
ጉዳይ የፋሽስት ጣሊያንን ሥራ በማደስ «ሰሜን 
እና ደቡብ ትግራይ» ብሎ በመከለል የታላቋን 
የትግራይ ሪፐብሊክ ለመመሥረት እንደሆነ 
ያመለክታል። ይህም ከኢትዮጵያ ገንጥለው 
ራሱን የቻለ «ትግራይ-ትግሪኝ» የሚባል አገር 
ለመፍጠር የቆየ ዓላማቸውን ወደፍጻሜ 
ለማድረስ ዳር መድረሣቸውን በምስል የቀረበው 
ካርታ ያሳያል። የዜና ምንጩ ውይይቱ 
የደረሰባቸውን ውሣኔዎች አልገለጸም። ሆኖም 
በሁለቱም ወገኖች በኩል የውይይቱ ተሣታፊ 
ሆነው የቀረቡት በትውልድ ኤርትራውያን 
በመሆናቸው ውይይቱ ሻዕቢያ በፈለገው መልኩ 

ሊደመደም እንደሚችል መገመት ይቻላል።  

ከዚህ ላይ ሊነሡ የሚገባቸው መሠረታዊ 
ጥያቄዎች፦ «የቀሪዋ ኢትዮጵያ ዕጣ ፈንታ ምን 
ይሆን?» የሚለውና እንዲሁም «ወያኔና ሻዕቢያ 
ከምር ተጣልተዋል ብለው የሚያምኑ እና 
ወያኔን ለመታገል ብቸኛው አማራጭ በሻቢያ 
ድጋፍ መጠቀም ነው የሚሉ ኃይሎች ስለዚህ 
ውይይት የሚኖራቸው መልስ ምን ይሆን?» 

የሚሉት ናቸው። 

የዜናው ምንጭ፦  

http://www.youtube.com/watch?v=hDlN5cbjSfE 

ኢትዮጵያውያን በሣዑዲ ... 
ከ፪ኛው ገፅ ከ፫ኛው አምድ የዞረ … 

ሠንብተዋል። በተለይም የሣዑዲ አረቢያ 
ኤምባሲዎች እና ቆንስላዎች በሚገኙባቸው 
ከተሞች ኢትዮጵያውያን የሣዑዲ 
ዲፕሎማቶችን ፊት ለፊት ተጋፍጠው 
ድርጊቱን በአደባባይ አውግዘዋል። እስካሁን 
በአሜሪካ (ዋሽንግተን ዲሲ፣ ሣን ፍራንሲስኮ፣ 
አትላንታ፣ ዴንቨር፣ ላስ ቬጋስ፣ ቦስተን፣ ኒው 
ዮርክ፣ ሒውስተን፣ ሚኒያፖሊስ፣ ሲያትል) ፣ 
በስዊድን (ስቶክሆልም)፣ በኖርዌይ (ኦስሎ)፣ 
በፊንላንድ (ሔልሰንኪ)፣ በእንግሊዝ (ለንደን፣ 
ማንቸስተር)፣ በአየርላንድ (ደብሊን)፣ 
በፈረንሣይ (ፓሪስ)፣ በጣሊያን (ሮም)፣ 
በጀርመን (በርሊን፣ ፍራንክፈርት)፣ 
በስዊዘርላንድ (በርን)፣ በኦስትርያ (ቪዬና)፣ 
በእስራኤል (ቴል አቪቭ)፣ በካናዳ (ቶሮንቶ፣ 
ቫንኩቨር፣ ኦታዋ፣ ዊኒፔግ)፣ በደቡብ አፍሪቃ፣ 
በአውስትራሊያ (ሜልቦርን)፣ በኒውዚላንድ 
(ኦክላንድ) እና በደቡብ ኮርያ (ሴዑል) 
ኢትዮጵያውያን የተቃውሞ ሠልፎች 
አድርገዋል። በሣዑዲ አረቢያ የሚደረገው 
በኢትዮጵያውያኑ ላይ የሚፈፀመው ግፍ 
እስካልተገታ ድረስ የተቃውሞ ሠልፎች 
እንደሚቀጥሉ ይጠበቃል። በተቃራኒው ደግሞ 
ባለፈው አርብ ኅዳር ፮ ቀን ፪ሺህ፮ ዓ.ም. 
በአዲስ አበባ በሣዑዲ አረቢያ ኤምባሲ 
ፊትለፊት የተቃውሞ ሠልፍ በማድረግ ላይ 
የነበሩ ኢትዮጵያውያን ዜጎችን በገዛ አገራቸው፣ 
የትግሬ-ወያኔ የፌዴራል ፖሊስ እየደበደበ 
በትኗዋቸል፤ በሺህዎች የሚቆጠሩትንም አፍሶ 
አሥሯል። ከእሥሩ ሠለባዎች መካከል ከ100 
የማያንሱ የሰማያዊ እና የአንድነት ፓርቲዎች 
አመራሮች እና አባሎች ይገኙበታል። ይህ 
የትግሬ-ወያኔ አገዛዝ ዐይን ያወጣ ግፍ፣ 
ለሣዑዲ ገዢዎች ያለውን ፍፁም ሎሌነት 
እንደሚያረጋግጥ በድርጊቱ ያዘኑ ብዙዎቹ 

ኢትዮጵያውያን ዜጎች ይስማሙበታል። 

ከ1970ዎቹ መጀመሪያ ጀምሮ ከዓለም 

ዙሪያ የተሻለ የገንዘብ ክፍያ ፍለጋ ለሥራ 

ወደአረቡ ዓለም በሚጎርፉ የተለያዩ አገር ዜጎች 

ላይ «ተፈፅመዋል» እየተባሉ የምንሰማቸው 

የተለመዱ አሠቃቂ እና ዘግናኝ ዜናዎች አሉ። 

ሆኖም በአረቡ ዓለም በሚኖሩ ኢትዮጵያውያን 

ላይ የሚደርሰው የሠቆቃ ዜና፣ በዓለም 

የመገናኛ ብዙሐን ቀዳሚ ርዕስ መሆን 

የጀመረው፣ ባለፉት ፳፫ ዓመታት በትግሬ-

ወያኔ የአገዛዝ ዘመን ነው። የወያኔ አገዛዝ ሕግ 

አውጥቶ፣ የዘመናዊ ባርያ ፈንጋይ የድለላ 

ተቋሞችን መሥርቶ፣ በየዓመቱ በመቶ ሺህዎች 

የሚቆጠሩ ኢትዮጵያውያንን በዘመናዊ ባርነት 

ይፈነግላል። ከ፩ ዓመት በፊት በወያኔ 

ቴሌቪዥን በተሠጠው መግለጫ በ፪ሺህ፪ 

ዓ.ም. ብቻ በእኒሁ የድለላ ተቋሞች አማካይነት 

፲፬ሺህ (14,000) ኢትዮጵያውያን የተሸጡ 

ሲሆን ከ፪ ዓመት በኋላ በ፪ሺህ፬ ዓ.ም. ደግሞ 

ይህ ቁጥር ይበልጥ አሻቅቦ ወደ ፻፺፰ሺህ 

(198,000) መድረሱን አምኗል። በዚህ ዘመናዊ 

የባርያ ፍንገላ ንግድ የትግሬ-ወያኔ አገዛዝ 

አባሎች ከታችኛው የቀበሌ ሹም ጀምሮ እስከ 

ዋናው ቁንጮ ድረስ በጥቅም የተሣሠሩ 

በመሆናቸው ይህ የማይነጥፍ የገቢ 

ምንጫቸው እንዳይደርቅ የሚችሉትን ሁሉ 

እንደሚያደርጉ ኢትዮጵያውያን ሁሉ 

የተገነዘቡት መሆኑ ከየአቅጣጫው የሚቀርቡ 

አስተያዬቶች ያረጋግጣሉ። 

የወያኔ እና የሻቢያ ወኪሎች 
በዱባይ የሚስጢር ውይይት 

አካሄዱ 

በሞረሽ ተባባሪ ዘጋቢ 

የወያኔ እና የሻቢያ ወኪሎች ዱባይ ውስጥ 
በሚገኝ «ሪሶርት» በሚባል ሆቴል ሐሙስ 
ጥቅምት ፳፰ ቀን ፪ሺህ፮ ዓ.ም. (Thursday 
November 7, 2013) በሚስጢር ተገናኝተው 
ውይይት ማካሄዳቸውን ፕሮፌሠር ሙሴ ተገኝ 
ገለጹ። ፕሮፌሠር ሙሴ «ሰበር ዜና» በሚል 
ቅዳሜ ጥቅምት ፴ ቀን ፪ሺህ፮ ዓ.ም. 
(Saturday November 9, 2013) ስለሚስጢር 
ውይይቱ አጭር ሐተታ በ«YouTube» ይፋ 
አድርገዋል። በዘገባው መሠረት ሻቢያን 
በመወከል የኢሣያስ አፈወርቂ ታማኝ የሆነው 
ጀኔራል ፊሊጶስ ወልደየስ እና የሻቢያ የመከላከያ 
ሚኒስትር ጀኔራል ስብሐት ኤፍሬም፣ በትግሬ-
ወያኔ በኩል ደግሞ የውጭ ጉዳይ ሚኒስትር-
ደኤታ ብርሃነ ገብረክርስቶስ እና የወያኔ የሰሜን 
ዕዝ አዛዥ ጀኔራል ሰዓረ መኮንን መገኘታቸው 
ተገልጿል። የውይይቱ አጀንዳዎችም፦ አንደኛ 
የቆየው የሻቢያ እና የወያኔ «የታላቋ ትግራይ-
ትግሪኝ ሪፐብሊክ» ዕቅዳቸው ዕውን 

 

 

ሞረሽ       ቅፅ ፩ ቁጥር ፪፣ እሑድ ኅዳር ፳፪ ቀን ፪ሺህ፮ ዓ.ም.      ገፅ ፫ 

ወይጦዎችን የማፍለስ፣ 
ዐማራዎችን የማምከን ሥራ 
በስፋት እየተሠራ መሆኑ 

ተጋለጠ 
በሞረሽ ተባባሪ ዘጋቢ 

በባሕርዳር ከተማ ቀበሌ 11 ውስጥ 
በሚገኘው «ፀሐይ ግባት አንደኛ ደረጃ 
ትምህርት ቤት» የሚማሩ የወይጦ ነገድ 
ልጆችን፣ ኢትዮጵያ አገራቸው እንዳልሆነች እና 
እነርሱ ግብፃዊያን ዐረቦች እንደሆኑ ትምህርት 
እንደሚሰጥ ለሞረሽ የጋዜጣ የዝግጅት ክፍል 
ቅርብት ያላቸው የባሕር ዳር ነዋሪዎች ገለጹ። 
ወይጦዎች ዐባይን ተከትለው ከግብፅ የመጡ 
ለመሆናቸው ማሣያው የወይጦዎች አሠፋፈርና 
አኗኗር በጣና ኃይቅ ዙሪያ መሆኑ እና የኢኮኖሚ 
መሠረታቸውም ዐሣ ማስገር መሆኑ 
በማስረጃነት እንደሚጠቀስ ምንጮቹ 
አስረድተዋል። ለንፅፅር ያህል ኢትጵያውያን 
የኦሪት ዕምነት ተከታዮችን እስራኤላውያን እንጂ 
ኢትዮጵያዊ እንዳልሆኑ ተቆጥሮ በ«ዘመቻ 
ሙሴ» እና በ«ዘመቻ ሰሎሞን» ከኢትዮጵያ 
ጠርገው እንዳስወጧቸው ሁሉ፣  በተመሣሣይ 
ሁኔታ ወይጦዎችንም ከኢትዮጵያ ለማስወጣት 
ሠፊ ዕቅድ መኖሩን አልሸሸጉም። በዚህም 
መሠረት ቁጥራቸው በውል ያልታወቀ 
ወይጦዎች በዚህ ሰበካ አምነው ወይም ተታለው 
ወደ ግብፅ የሄዱ መኖራቸውን ምንጮቹ 
አብራርተዋል። ይህ እንዴት ሊሆን እንደሚችል 
ያነጋገርናቸው የታሪክና የፖለቲካ ተንታኞች ፣ 
በመካከለኛው ምሥራቅ እና በሰሜን አፍሪቃ 
ባለው የእርስ በእርስ ጦርነት ሳቢያ ተዋጊ የሰው 
ኃይል በማስፈለጉ እነዚህን ኢትዮጵያውያን 
ባገሪቱ ውስጥ በሰፈነው ዘረኛ አገዛዝ እና 
ድህነት የተነሣ ለሰው ኃይል መሟያነት 
የተጠቀሙበት ስልት ሊሆን እንደሚችል 
ይናገራሉ። የትግሬ-ወያኔ አገዛዝም በከፍተኛ 
የውጭ ምንዛሬ እጥረት ወገቡን ተጨምቆ 
የተያዘ በመሆኑ ከወይጦዎች ሽያጭ ጠርቀም 
ያለ ገንዘብ ለማግኘት አስቦ ያደረገው ሊሆን 

እንደሚችል ግምታቸውን ይሰጣሉ። 

ከዚሁ ዜና ጋር በተያያዘ፥ ከላይ በተጠቀሰው 
ትምህርት ቤት የሚማሩ የዐማራው ነገድ ሴት 
ተማሪዎች ከቀሩት እየተነጠሉ በየወሩ ክትባት 
እንደሚከተቡና «ክትባቱን አንከተብም» 
የሚሉትን ከትምህርት ቤት እንደሚያባርሯቸው 
እነዚሁ ምጮች ገልጸዋል። ክትባቱን 
እየተከታተለ የሚያስከትበው «ዓለሙ» የተሰኘ 
የትምህርት ቤቱ ርዕሰ መምህር መሆኑም 
ተገልጿል። ክትባቱ ምንን መከላከል እንደሆነ 
ላቀርብንላቸው ጥያቄ ምንጮቻችን የሰጡን 
መልስ፦ ክትባቱ ለምን ዓላማ እንደሚሰጥ 
የማያውቁ መናቸውን ገልጸው፣ ሆኖም 
ዐማራውን የማምከን ሥራ በስፋት 
እንደሚሠራና ይህም የዚያው ዘመቻ አንዱ 
አካል ሊሆን እንደሚችል ያላቸውን ግምት 
አስረድተዋል። 

በካናዳ የሞረሽ ወገኔ የዐማራ 
ድርጅት አገር-አቀፍ 

ቅርንጫፍ ተቋቋመ 
በካናዳ የሞረሽ ተባባሪ ዘጋቢ 

ድርጅት ብቸኛ አማራጭ ሆኗል! 
በካናዳ በተለያዩ ክፍለሀገሮች የሚኖሩ 

ዐማሮች «በዐማራነት መደራጀት ብቸኛ 
አማራጭ ሆኗል» የሚል አቋም በመውሰድ 
የሞረሽ-ወገኔ የዐማራ ድርጅት (ሞወዐድ) 
የካናዳ ቅርንጫፍ ለመመሥረት በቅተዋል። 
እኒህ ዐማሮች በወገኖቻቸው ላይ 
የተጋረጠውን የኅልውና መጥፋት አደጋ 
ለመግታት እና ወገኖቻቸውን ለመታደግ፣ 
መደራጀት የወቅቱ ጥሪ መሆኑን የተቀበሉ 
ናቸው። በመግለጫቸው በዝርዝር 
እንዳሣወቁት የዐማራው ነገድ በዐማራነቱ 

መደራጀት አስፈላጊ የሚያደርጉት፦ 

 የነገዱ ተወላጆች በጥቅሉ ”ነፍጠኛ፣ 
ትምክተኛ፣ አድሃሪ፣ ጨቋኝ ገዥ መደብ፣ 
የኢትዮጵያዊነት እና የአንድነት ጠበቃ፣ 
በኢትዮጵያ ውስጥ ለተከሰቱ ሁለንተናዊ 
ችግሮች ፈጣሪ፣” ተደርገው የተፈረጁና 
ከምድረ ኢትዮጵያ እንዲጠፉ ሠፊ ዘመቻ 
የተከፈተባቸው በመሆኑ፤ 

 ዐማራው በዐማራነቱ በትገሬ-ወያኔዎች 
እና በተባባሪዎቻቸው የዘር ማጽዳት እና 
የዘር ማጥፋት ዘመቻ የተከፈተበት 
በመሆኑ ራሱን ከፈጽሞ ጥፋት ለማዳን 
ተፈጥሮአዊ የመከላከል እርምጃ መውሰድ 
መብቱም ግዴታውም በመሆኑ፤ 

 የሌሎች ነገዶች ልሂቃን በየነገዳቸው ስም 
ከአንድ በላይ ድርጅት አቋቁመው 
ሲደራጁ የዐማራውን ነገድ ተወላጆች 
ብቻቸውን በጠላትነት አቁመው 
ያገለሏቸው ስለሆነ፤ 

 በሁሉም ዘርፍ የተገለለው ዐማራ ቆሞ 
ግራ ቀኙን ሲያማትር ብቻውን ያገኘው 
መሰሉን እና “ዐማራ ነህ” ተብሎ 

የተፈረጀውን ሰባዊ ፍጡር ብቻ በመሆኑ፤ 

 ከመሰሉ ጋር በጋራ እየተፈፀመበት 
ያለውን ጥቃት ለመከላከል የተተወለት 
ብቸኛ አማራጭ በነገድ ማንነት ዙሪያ  

መደራጀት በመሆኑ ናቸው። 

እነዚህን ጥቃቶች ለመመከት፤ 

የዐማራውን ሁለንተናዊ መብቶች እና 

ጥቅሞች ለማስከበር ክራሱ ከዐማራው ሌላ 

ማንም ተቆርቋሪ እንደሌለው ገልጸዋል። 

ስለሆነም የሞረሽ ወገኔ የዐማራ ድርጅት 

ደንብ እና የካናዳን ሕጎች መሠረት በማድረግ 

ጥቅምት ፳፬ ቀን ፪ሺህ፮ ዓ.ም. የሞረሽ ወገኔ 

የዐማራ ድርጅት ሊቀ-መንበር በተገኙበት 

በካናዳ ሞረሽ ወገኔ የዐማራ ድርጅት 

አህጉራዊ ኮሚቴ ከተለያዩ ከፍላተ አገር 

በተወከሉ አባላት ተቋቁሟል። ከዚህ በፊት 

በነሐሴ ወር የሞረሽ ወገኔ የአውሮፓ-አቀፍ 

ቅርንጫፍ መመሥረቱ ይታወሣል። 

የብዐዴን እና የኦሕዴድ 
መኮንኖች ከሠራዊቱ ሊቀነሱ 

መሆኑ ታወቀ  

 በሰራዊቱ ውስጥ አለመተማመን ነግሷል። 

ሕወሃት ጄኔራሎች ፈርተዋል።  

በሠራዊቱ ውስጥ የተነሳውን 
ሕገመንግስታዊ ጥያቄ ተከትሎ የቀድሞ 
የኢሕዴን እና የኦሕዴድ ባለስልጣናት 
ከመከላከያ ሠራዊቱ ውስጥ እንደሚቀነሱ 
ውስጥ አዋቂ ምንጮች ጠቁመዋል። በየቀኑ 
ለስብሰባ የሚቀመጠው ሕወሓት መራሹ 
የጄኔራል መኮንኖች የአንድ ብሄር ቡድን 
ተጠንቷል ባለው እና የተወያየበት ሰነድ 
እንደሚያመለክተው በሠራዊቱ ውስጥ 
የሚነሱ ማንኛቸውም ጥያቄዎች የሚፈጠሩት 
ከዐማራው እና ከኦሮሞው ወገን ከሆኑት 
መኮንኖች ሲሆን ይህንንም የሚመሩት 
የውስጥ መዥገር የሆኑት የብኣዴን እና 
የኦሕዴድ መኮንኖች ስለሆኑ ከሰራዊት ውስጥ 
በመቀነስ በተለያዩ መንገዶች በወንጀል 
ለማጥመድ እና ከነማን ጋር እንደሚገናኙ 
አስፈላጊውን የደህንነት ክትትል ማድረግ 

ይገባል ሲል ተነጋግሮበታል። 

እነዚሁ የለውጥ ጥያቄ ያነሱት የሠራዊቱ 
መኮንኖች ከተለያዩ የታጠቁ የጠላት ኃይሎች 
እና የሀገር ውስጥ የፖለቲካ ፓርቲ አመራሮች 
ጋር በመገናኘት የመንግስትን ኅልውና 
እየተፈታተኑት ከመሆኑም ባሻገር 
የሚያነሷቸው ጥያቄዎች «ከቀድሞ ሥርዓት 

ብዐዴን በለውጥ ጥያቄ 

መታመስ ጀመረ 

 ብዐዴን የሚለው ስም የመጣው 
የኢሕዴንን ትግል ለማኮላሸት የተደረገ 
ሴራ ነው:: 

ከሁለት ቀን በፊት የብዐዴን የቀድሞ 
ታጋዮች፣ ወታደራዊ የጦር መኮንኖች እና 
«የለውጥ ሐዋርያ» ብሎ ራሱን የሚጠራው 
የወጣት አባላት ቡድን በድርጅቱ ውስጥ 
ያገረሸውን የለውጥ ጥያቄ ተከትሎ በብዐዴን 
ውስጥ እየተነሳ ስላለው የፖለቲካ መብት ጥያቄ 
በሰፊው ውይይት የተደረገበት ሲሆን ድርጅቱ 
የኢሕኣዴግን መርሆ እንደጠበቀ ከሌሎች 
ድርጅቶች የበላይነት እና ጥገኝነት መላቀቅ 
አለበት በሚሉ እና ወደ አመራር የመጡ 
በትግሉ ያልተሳተፉ ግለሰቦችን አደርባይነት 
አሳሳቢ ደረጃ ላይ መድረሱን አጽንኦት ሰጥተው 

ተነጋግረውበታል:: 

ታምራት ላይኔ በድጋሚ ሃገርን በሰላማዊ 
ትግል ማዳን በሚል እሳቤ ወደ ፖለቲካው 
ዓለም ይመለሳል ተብሎ በሚነገርበት በዚህ 
ወቅት ላይ የብዐዴኖች በቡድን እየተከፋፈሉ 
መሰብሰብ ለሕወሓት ድንጋጤን የፈጠረ 
መሆኑን ውስጥ አዋቂ ምንጮች ተናግረዋል:: 
በፖለቲካ ጥቃት በሙስና ስም እንደደረሰበት 
የሚናገረው ታምራት ላይኔ ወደ ፖለቲካው 
ዓለም ተመልሶ እንዳይገባ የሕወሓት ሰዎች 
በተለያየ መልኩ ጫና እያደረጉበት እንደሚገኙ 

ታውቋል:: 

የብዐዴን ውይይት ያተኮረበት የፖለቲካ 
የበላይነት በዝርዝር የቀረበ ሲሆን «የትግል 

አቅጣጫዎችን ለምን በራሳችን አንቀይስም?» 
የሚል ጥያቄ ሳይቀር እንደተካተተበት ሲታወቅ 
የሥልጣን ክፍፍል፣ የክልሎች የልማት ስኬት 
እና ከጀርባ የፖለቲካ ውኪሎች ሙስና እና ጫና 
ለክልል ልማቶች እንቅፋት እንደሆነ በዝርዝር 
ተቀምጧል። እንዲሁም በሙስና ስም 
ስለሚታፈኑ የድርጅቱ አባላቶች የተነሳ ሲሆን 
«እነማን ናቸው በከፍተኛ ደረጃ በሙስና 

የተዘፈቁት?» የሚሉ ጥያቄዎችም እንደተነሱ 

ታውቋል:: 

«ብዐዴን ከፍተኛ የሥልጣን እርከኖች ላይ 
ለምን አይቀመጥም? የጦር ሰራዊቱ በአንድ 
ብሄር ተወላጆች የበላይነት ተቀፍድዶ ተይዟል፤ 
በትግሉ ትንሽ እና ትልቅ ሳይባል ብዐዴን 
መስዋዕትነት ከፍሏል። ብኣዴን ተብሎ ስሙ 
የተቀየረው ድርጅታችን የኢሕዴንን ታሪክ 
ለማኮላሸት እና ኢሕዴን የሚለውን ስም 
ከገበሬው እና ከክልሉ ለማጥፋት የተሸረበ ሴራ 
ነው እንጂ ለአማራው የታዘነ ጉዳይ አይደለም፤» 
የሚሉ አስተያየቶች የተደመጡ ሲሆን 
«ዘላለማችንን የፖለቲካ የበታችነት የተጠናወተን 

ጥገኞች ሆነናል» እንዳሉ ተጠቁሟል:: 

 

ምንጭ፦ ምኒልክ ሳልሳዊ ፣ ረቡዕ ኅዳር ፲፰ ቀን ፪ሺህ፮ ዓም 

(https://www.facebook.com/minilik.salsawi/p

osts/10152064997119743) 

የተወረሱ እና ለዲሞክራሲው እና ለልማቱ 
እንቅፋት ስለሆነ አስቸኳይ እርምጃ ሊወሰድ 

ይገባል» ተብሏል። «ከግንቦት ሰባት እና 
ከተቃዋሚ ዲያስፖራዎች ጋር በመገናኘት 
በሠራዊቱ ውስጥ ያልነበሩ እና ሊከሰቱ 
ይችላሉ ተብለው የማይገመቱ አፍራሽ 
እንቅስቃሴዎች በመፍጠር ለሃገሪቱ 
የሚጠቅሙ ሰዎችን በማስኮብለል መረጃ 
በማቀበል እንዲሁም አለመተማመን እንዲኖር 

በመሥራት ከፍተኛ ደንቃራ ሆነዋል።» 

በሚል ይወነጀላሉ። 

የውስጥ አዋቂ ምንጮቹ እንደገለጹት 
የቀረበው ሠነድ ለጄኔራል መኮንኖቹ 
ያልተበተነ እና በኢታማጆር ሹሙ እጅ 
በመሆኑ የስብሰባው መሪ በሆኑት ሠነዱ 
እየተነበበ የተወያዩበት መሆኑን ገልፀዋል።  
ይህም የሚያመለክተ በሕወሓት ጀኔራሎች 
መካከልም መተማመን አለመኖሩን ያሳያል 
ብለዋል። ከአስተዳደርዊ ባለስልጣናት 
በበለጠ በሙስና የተዘፈቁት የሕወሓት 
ጄኔራሎች በስብሰባ እና አብዛኛው 
ንብረቶቻቸውን በተዘዋዋሪ በመሸጥ ሥራ 
ላይ እየተንቀሳቀሱ ሲገኝ በሱዳን፣ በኢምሬት 
እና በአውሮፓ አገሮች እንዲሁም በአሜሪካ 
በቤተሰቦቻቸው ስም የተለያዩ ንብረቶችን 
በመግዛት ላይ መሆናቸውን ውስጥ አዋቂ 

ምንጮ ጨምረው ገልጼዋል። 

ምንጭ፦ ምኒልክ ሣልሣዊ እሑድ ኅዳር ፳፪ ቀን ፪ሺህ፮ ዓም 

(https://www.facebook.com/minilik.salsawi/p

osts/10152075976009743)  



  

 የሞረሽ ወገኔ የዐማራ ድርጅት የድረ-ገፅ አድራሻ፦ http://www.moreshwegenie.org/ 

በዚች ዓለም በተወሰኑ የማኅበረሰብ 
ክፍሎችም ሆነ ግለሰቦች ላይ ያነጣጠረ አግባብ 
ያልሆነ የማግለል ድርጊት ይፈፀማል። 
«በቴክኖሎጂም ሆነ በሰብአዊ መብት አያያዝ 
በሥልጣኔ መጥቀናል» ብለው በሚመፃደቁት 
ምዕራባውያን አገሮች ሣይቀር በጭፍኑ የማግለል 
ባህል አለ። ምዕራባውያን የሚደግፉት የአዳጊ 
አገር አምባገነን ገዢ ካለ፣ የሰብአዊ መብትን 
እየጣሰ ያሻውን ቢያደርግ፣ አልፎ ተርፎም የዘር 
ማጥፋት ወንጀል ቢፈፅም ትንፍሽ አይሉም። 
እነርሱ ስለአንድ አገር የሰብአዊ መብት መጣስ 
አምርረው የሚጮሁት የዚያ አገር ገዢ ከእነርሱ 
ጋር የማይወዳጅ ከሆነ ብቻ ነው። የዚህ ጽሑፍ 
ዓላማ በዓለም ዙሪያ በተለያዩ ማኅበረሰቦች 
ውስጥ ስለሚፈፀመው የማግለል ድርጊት 
ለማብራራት አይደለም። ይልቁንስ ትኩረት 
የተደረገው ኢትዮጵያ ውስጥ በተለይ በዐማራ 
ነገድ ተወላጆች ላይ የዜግነት መብቶቻቸውን 
እንዳይጠቀሙ ከሚደረጉባቸው የማግለል 
እርምጃዎች ጀምሮ በጅምላ ስለሚፈፀምባቸው 
የዘር ማጥፋት ድርጊት በአፅንዖት ለማሣዬት ነው። 
በዐማሮች ላይ ለሚፈፀሙት ግፎች ሁሉ 
ፊታውራሪው የትግራይ ሕዝብ ነፃ አውጪ ግንባር 
(ት.ሕ.ነ.ግ.)፣ ወይም በተለምዶ አጠራሩ የትግሬ-

ወያኔ ሲሆን ግብረአበሮቹም አብረው ያጋፍራሉ።  

የዐማራ ነገድ ተወላጆች ለረዥም ዘመን 
የኢትዮጵያን አንድነት እና ሉዓላዊነት ለማስከበር 
በተደረገው ተጋድሎ አኩሪ የመስዋዕትነት ታሪክ 
ያላቸው የኢትዮጵያ ምሦሦዎች መሆናቸውን 
እንኳን ዜጎች ይቅሩና የኢትዮጵያ ጠላቶች ሣይቀሩ 
የሚመሰክሩት ሃቅ ነው። ሆኖም በት.ሕ.ነ.ግ. 
አማካይነት ባለፉት ፳፫ ዓመታት ያላዩት አበሣ 
እና መገለል የለም። ይህ ሁሉ በደል ከኢትዮጵያ 
ሕዝብ ቁጥር ከሢሦ የማያንሰውን ቁጥር በያዙት 
ዐማሮች ላይ መፈፀሙ እየታወቀ ሌሎች የአገሪቱ 
ዜጎችም ሆነ የዓለም ማኅበረሰብ ዝምታን 
መምረጣቸው ውሎ አድሮ በኢትዮጵያ የኅልውና 
ጥያቄ ላይ የአደጋ ጥላ ማጥላቱ አይቀሬ 
ያደርገዋል። ስለዚህ ለዐማሮች የኅልውና አደጋ 
ጥያቄ ከሌሎችም ኢትዮጵያዊ ወገኖች አፋጣኝ እና 

ቀና ምላሽ ሊሰጥ ይገባል።  

የት.ሕ.ነ.ግ. አገዛዝ በዐማሮች ላይ በተለያዩ 
ዘዴዎች የማግለል ድርጊቶችን የሚፈፅመው 
ቅስማቸውን ሠብሮ፣ የዘለቄታዊ ኅልውናቸውን 
ደብዛ ለማጥፋት እንደሆነ አይጠረጠርም። 
በዐማሮች ላይ የሚፈፀሙት ግፎች እና በደሎችን 

በፈርጅ በፈርጃቸው ለማሣዬት ያህል፦ 

 ለሁሉም «በኢትዮጵያ ውስጥ በታሪክ 
ተፈፅመዋል» ለሚባሉ ጥፋቶች ሁሉ 
ዐማሮችን ብቻ ተጠያቂ በሚያደርግ መንገድ 
የኢትዮጵያን ታሪክ በሐሰት በርዞ እንደገና 

መፃፍ፤ 

 ዐማሮችን ራሣቸው በራሣቸው፣ ለራሣቸው 

ልዕልና ብለው እንዳይደራጁ መከልከል፤ 

 «ቋንቋን መሠረት ያደረገ የፌዴራል 
አስተዳደር መሥርተናል» በሚል ሰበብ 

ዐማሮችን ከመላው አገሪቱ ማፈናቀል፤ 

 «የዐማራ ክልል» ተብሎ ከተወሰነው ውጪ 
የዐማራ ሕፃናትን በአፍ መፍቻ ቋንቋቸው 

እንዳይማሩ መከልከል፤ 

 ከኢትዮጵያ የረዥም ዘመን የባህል ትውፊቶች 

እና ተቋሞች የዐማራን ባህል ለይቶ ማጥፋት፤ 

 ዐማሮችን ለይቶ መሠረታዊ የዜግነት 
መብቶቻቸውን (የመናገር፣ የመጻፍ፤ 
ኃሣባቸውን በነጻነት የመግለጽ ወዘተርፈ) 

መንፈግ፤ 

 «ድሮ እኮ እኛም በእናንተ ስንጨቆን ነበር» 
በሚል የሐሰት ውንጀላ ዐማሮችን ብቻ ለይቶ 
የሚያሸማቅቅ የሥነልቡና ጥቃት ማድረስ 

ናቸው። 

ከላይ እንደተገለፀው በዛሬዋ ኢትዮጵያ 
ዐማሮች በኅልውናቸው ላይ ከተደቀነባቸው 
የጥፋት ዘመቻ አንዱ ባህላቸውን የማጥፋቱ 
እንቅስቃሴ ነው። ይህ ዓይነቱ የት.ሕ.ነ.ግ. ድርጊት 
ቅኝ ገዢ አውሮፓውያን በአፍሪቃውያን ላይ ከ50 
ዓመታት በፊት ሲፈፅሙት የነበረውን ተግባር 
ይመስላል። በእርግጥ በአሁኑም ዘመን ቢሆን 
ምዕራባውያን በገፍ በሚያቀርቧቸው ርካሽ 
ፊልሞች እና በሚቆጣጠሯቸው የመገናኛ ብዙሃን 
የዓለምን ሕዝብ አስተያዬት ይቆጣጠራሉ። ሆኖም 
ይህ በእያንዳንዱ ተመልካች ውሣኔ የሚፈፀም 
በመሆኑ ለችግሩ አንዱ ወገን ብቻ ተጠያቂ 
አይሆንም። ሆኖም በኢትዮጵያ ግን በ፳፩ኛው 
ክፍለ-ዘመን መባቻ የዐማራ ነገድ ተወላጆች 
ተለይተው የባህል ወረራ ይፈፀምባቸዋል። 
ወረራውን ፈፃሚዎቹም የት.ሕ.ነ.ግ. እና 
ተባባሪዎቻቸው ናቸው። የት.ሕ.ነ.ግ. ይህንን 
የባህል ወረራ የሚፈፅመው የዐማርኛ ቋንቋን 
ከሥር መሠረቱ ለማጥፋት የሚያስችሉ 

መርኃግብሮችን በመዘርጋት፣ የዐማራን የአለባበስ 
ሥርዓት በመለወጥ፣ የዐማራን ባህላዊ ዜማ እና 
ውዝዋዜዎች በራሱ ዓይነት በመቀየር፣ ድህነት 
የመጣው በዐማራ የቆዬ የሥንፍና ባህል እንደሆነ 
በማደናገር እና በሌሎች መንገዶች ነው። ለምሣሌ 
የት.ሕ.ነ.ግ. መሪዎች ሣይቀሩ የአማርኛ ቋንቋን 
አቀላጥፈው ይናገራሉ። ሆኖም አንዳንድ ልሂቃን 
የዐማራን ነገድ ኅልውና ለመካድ «አማርኛ ቋንቋ 
ተናጋሪ እንጂ ዐማራ የሚባል ነገድ የለም» ሲሉ 
ይደመጣሉ። ሆኖም ግን አንድ ቋንቋ ያለቋንቋው 
ተናጋሪ እንዴት ሊኖር እንደሚችል አሣማኝ 

መልስ የላቸውም።  

ሌላው የት.ሕ.ነ.ግ. በሚቆጣጠረው ቴሌቪዥን 
«የዐማራ ባህላዊ ውዝዋዜ» ተብሎ የሚቀርበው 
ዐማሮች ለዘመናት በበዓላት እና በታላላቅ 
ክንዋኔዎች የሚለብሱት ነጭ ሸማ ለብሰው 
ሣይሆን «ጎጃም አዘነ» ተብሎ የተሠየመውን ዘመን
-አመጣሽ የፖሊስተር ጨርቅ ደርበው ነው። ይህ 
እጅግ ያሣዝናል። ዐማራው ከሁሉም የኢትዮጵያ 
ዜጎች ሆን ተብሎ በድህነት እንዲማቅቅ መደረጉ 
ሣያንስ ባህላዊ አለባበሱን ከድህነት ጋር እያዛመዱ 
ጭራሽ ራሱ ሸምኖ የሚለብሰውን ሸማ 
እንዳይለብስ ይደረጋል። በባህላዊ ዜማዎችም 
ረገድ የኖረው የዐማራው የጀግንነት ሽለላ 
(ቀረርቶ) እና ፉከራ እንዲሁም ሐዘኑን 
የሚገልፅበት የሙሾ ሥነሥርዓቱ ከዐማራው 
ባህላዊ ዜማዎች ውስጥ እንዲወገዱ ለማድረግ 
የት.ሕ.ነ.ግ. የማያፈፅመው ተንኮል የለም። በነሐሴ 
እና ጳጉሜን የክረምት ወራት ማገባደጃ ላይ 
የሚከበረውን «የአሸንድዬ» በዓል የዐማሮችም 
ባህል መሆኑን ክደው ያለምንም ኃፍረት 
የትግሬዎች ብቻ አድርገው ያስተዋውቃሉ። ይህን 
ሁሉ ግፍ የሚፈፅሙት የት.ሕ.ነ.ግ. እና ተባባሪዎቹ 
«ዐማራው ከ፻ ዓመት በፊት ግፍ ፈፅሞብናል፣ 
ባህላችንን አጥፍቷል» እያሉ በሐሰት ዐማራውን 
በጅምላ ይወነጅላሉ። ነገር ግን የዛሬ ፻ ዓመት 
ዐማራው ባህላቸውን ካጠፋው በዛሬ ጊዜ 
ባህላቸውን ከዬት አምጥተው እንደሚጠቀሙበት 
መልስ አይኖራቸውም። ለመሆኑ የጠፋውን 

ባህላቸውን ከዬት አመጡት? 

ስለሆነም ዐማሮች፥ ነቃ እንበል! በኢትዮጵያ 
ውስጥ የት.ሕ.ነ.ግ. እና ግብረአበሮቹ በዐማሮች 
ላይ ለሚያደርሱትን ሠቆቃ የተግባር መልስ 
የሚያስፈልግበት የታሪክ ወቅት ላይ እንደምንገኝ 
ልንገነዘብ ያስፈልጋል። የአንድ ነገድ ማንነት እና 
ባህል የሚጠፋው በተከታታይ ትውልዶች ላይ 
በሚፈፀሙ አጥፊ ተግባሮች ድምር ውጤት 
መሆኑን አንዘንጋ። በዚህ ረገድ የት.ሕ.ነ.ግ. ከተራ  
አባል ጀምሮ እስከ አመራሩ ድረስ የዐማራን ባህል 
እና ማንነት ለማጥፋት ፳፬ ሰዓታት ያለማቋረጥ 
ይሠራሉ። በተቃራኒው አብዛኛው የተማረው 
የዐማራ ተወላጅ የሚደገሥለትን የጥፋት ሤራ ችላ 
ብሎታል። የምዕራቡ ዓለም መንግሥታት፣ 
ዓለምአቀፍ ተቋሞች እና የመገናኛ ብዙሃን ስለ 
ት.ሕ.ነ.ግ. ድርጊት የተለሣለሱ ዘገባዎችን 
የሚያቀርቡበት ምክንያትም የአደባባይ ሚሥጢር 
መሆኑ ግልፅ ሊሆንልን ይገባል። ይህ አሣሣቢ 
ጉዳይ ነው። ስለሆነም ዛሬ ለተጋረጠብን 
የኅልውና አደጋ በተቀዳሚ ሁኔታ የሚያስፈልገው 
የተግባር እርምጃ በአንድ አሠባሣቢ እና ጥላ ከለላ 
በሚሆን የዐማሮች ድርጅት ሥር መደራጀት ነው። 
በእርግጥ የት.ሕ.ነ.ግ. በሚያመሠቃቅላት 
ኢትዮጵያም ውስጥም ሆነ በውጪ አገሮች 
ዐማሮች በራሣቸው ተሰባስበው፣ ለራሣቸው ቤዛ 
የሚሆን ድርጅት እንዳይመሠርቱ በቀጥታም ሆነ 
በተዘዋዋሪ መንገዶች አሉታዊ ተፅዕኖዎች 
እንደሚደረግባቸው እሙን ነው። በብሔራዊ 
ድርጅቶች ጥላ ሥር ለመታቀፍ ሲሞክሩ የሌሎች 
ነገዶች ልሂቃን ዐማሮችን ያገልሏቸዋል፣ ወደ 
አመራሩም እንዲቀላቀሉ አይፈቅዱላቸውም። 
የራሣቸውን «የዐማራ ድርጅት» ለማቋቋም 
ሲንቀሣቀሱ ደግሞ «ድጋሚ የድሮውን 
የነገሥታት የአገዛዝ ሥርዓት ለማምጣት 
ይታገላሉ» ተብለው ይወነጀላሉ፤ «ከወያኔም 
አትለዩም» ተብለው ይገለላሉ። በግራም ሆነ 
በቀኝ ዐማሮች ለመደራጀት ምርጫ ያጡ 
ኢትዮጵያውያን ሆነዋል። ስለዚህ ቆርጦ 
በዐማራነት ከመደራጀት ውጪ ምርጫ 
አልተገኘም። ሆኖም ዐማሮች በፖለቲካ 
አመለካከት፣ በኃይማኖት፣ በፆታም ሆነ 
በሌሎች ልዩነቶች ዙሪያ በታጠሩ ስብስቦች 
በተበታተነ ሁኔታ ከመደራጀት ይልቅ ሁሉንም 
የነገዱን ተወላጆች በሚያቅፍ መልክ ቢሰባሰቡ 
ለጋራ ኅልውናቸው መቀጠል ትልቅ እርምጃ 
ይሆናል። ይህ ሲደረግ ዐማሮች 
በኢትዮጵያዊነታቸው ታፍረው እና ተከብረው፣ 
ከሌሎች የአገሪቱ ዜጎች ጋር በእኩልነት የዜግነት 
መብቶቻቸውን ለማስከበር እና 

ግዴታዎቻቸውን ለመወጣት ይቻላቸዋል። 

እግዚአብሔር ኢትዮጵያን ይባርክ! 

ለእኩልነት እና ለነፃነት ዐማሮች ተባበሩ!  

«የቀድሞ የኢትዮጵያ ተማሪዎች ትግል የበለል 

አልቀረም» 
በተክሌ የሻው (አቶ) 

«የኢትዮጵያ ተማሪዎች ንቅናቄና የብሔር 
ጥያቄ» የተሰኘውን እና የተለያዩ ጽሑፎችን 
ያካተተውን መድበል ያዘጋጁት አቶ አያሌው 
ይማም ናቸው። አቶ አያሌው በቀድሞው 
የቀዳማዊ ኃይለሥላሤ (የአሁኑ የአዲስ አበባ) 
ዩኒቨርሲቲ የትምህርት ፋኩልቲ ተማሪ ነበሩ። 
በተማሪነታቸው ዘመን የወቅቱን የዩኒቨርሲቲውን 
የተማሪዎች እንቅስቃሴ ከሚመሩት አንዱ 
እንደነበሩ በዚሁ መድበል ውስጥ ተገልጿል። 
በኋላም በኢሕአፓ ሥር ተደራጅተው ፣ እስከ 
አሲምባ አቅንተው በፓርቲው በገጠር የትጥቅ 
ትግል ተሣትፈዋል። በአሁኑ ጊዜ አቶ አያሌው 
ይማም በአሜሪካን አገር ፣ ሜሪላንድ ግዛት ፣ 
የሲልቨር እስፕሪንግ ከተማ ነዋሪ ናቸው።  

አቶ አያሌው ይማም ያዘጋጁት መድበል 
ካካተታቸው ዕትሞች መካከል፦ 

 ታገል፣ Struggle እና Spark (በቀዳማዊ 
ኃይለሥላሤ ዩኒቨርሲቲ ተማሪዎች ኅብረት 
(USUAA)፣ በኢትዮጵያ ተማሪዎች ማኅበር 
በሰሜን አሜሪካ (ESUNA) እና የዓለም አቀፍ 
የኢትዮጵያ ተማሪዎች ፌዴሬሽን አማካይነት 

በተለያዩ ጊዜያት ይታተሙ የነበሩ መጽሔቶች)፤ 

ይታተሙ የነበሩ፤ 

 ትግላችን (በዓለም አቀፍ የኢትዮጵያ ተማሪዎች 

ማኅበር-አውሮፓ (ESUE) ይታተም የነበረ)፤ 

 የተራማጅ ትግል (በተባበሩት ተራማጅ 
የኢትዮጵያ ተማሪዎች ማኅበር በሰሜን አሜሪካ 

ይታተም የነበረ)፤ 

 ሓርነት-Liberation (በEritreans for Libera-
tion (EFLN) in North America ይታተም 

የነበረ) ይገኙበታል። 

በመድብሉ ውስጥ የተካተቱት ጽሑፎች 
የአያሌ ጸሐፊዎች ሥራዎች ናቸው። ከእኒህ 
ውስጥ የዋና ዋናዎቹ የተማሪው እንቅስቃሴ 
መሪዎች ይገኙበታል። እነርሱም፦ ዋለልኝ 
መኮንን፣ ገብሩ ገብረወልድ፣ አብዱልመጂድ 
ሁሴን (ዶክተር)፣ እንድርያስ እሸቴ (ፕሮፌሠር) 
፣ መለሰ አያሌው፣ ዓለም ሐብቱ፣ ጥላሁን ታከለ 
(የብርሃነመስቀል ረዳ የብዕር ስም)፣ ቱምቱ 
ሌንጮ፣ ጠና በጋሻው፣ አያሌው ይማም 
(የመድብሉ አዘጋጅ)፣ አየነው ጉዱን፣ ሰመረ 
ሐድጉ፣ ኪሮስ ተስፋጽዮን እና አብርሃም 
ገብረእግዚአብሔር ናቸው። ለመድብሉ መግቢያ 
የጻፉት ዶክተር ገላውዲዎስ አርኣያ ናቸው። 

ዶክተር ገላውዲዎስ በመግቢያው ላይ 
ባደረጉት ግምገማ፦ የቀድሞ የኢትዮጵያ 
ተማሪዎቹ ትግል የበለል አለመቅረቱን ፣ 
አንግበው የታገሉለት «የብሔር ጥያቄ» በወያኔ 
አማካይነት ተገቢውን መልስ ማግኘቱን 
በልበሙሉነት ኃሣባቸውን አስፍረዋል። ዶክተር 
ገላውዲዎስ ይህን በማለታቸው ለብዙዎቻችን 
ኢትዮጵያውያን አይደንቀንም። ምክንያቱም 
የቀድሞ የኢትዮጵያ ተማሪዎች ንቅናቄ  ከኤርትራ 
እና ከትግሬ ምድር በወጡ የባንዳ ልጆች የተመራ 
በመሆኑ፣ የንቅናቄው ዓላማዎችም ዐማራን፣ 
የኦርቶዶክስ ተዋሕዶ ኃይማኖትን፣ ኢትዮጵያን 
እና ኢትዮጵያዊነትን ማጥፋት ስለነበር፣ በዚህ 
ረገድ ወያኔ የንቅናቄውን ዓላማ አንግቦ ከዳር 
በማድረሱ ገላውዲዎስ አርኣያ ደስተኛ ናቸው። 
ከሁሉም በላይ የዛሬዪቱ ኢትዮጵያ ዕጣ-ፈንታ 
ብቸኛ ወሣኝ ከሆነው ከትግሬ ነገድ የወጡ 
በመሆኑ የቡራኬው ተሣታፊ ናቸው። እርሳቸው 
ያላወደሱትን የትግሬ-ወያኔ አገዛዝ ሌላ ማን 
እንዲያወድሰው ይጠበቃል? በሌላ በኩልም 
ዶክተር ገላውዲዎስ የዚያ ትውልድ አባል እና 
የንቅናቄው አካል በመሆናቸው አብረው 
የጀመሩት ኢትዮጵያን የማፍረስ ዓላማ ተሳክቶ 
በማየታቸው የልባቸው ደርሷል። ዶክተር 
ገላውዲዎስ የኢትዮጵያን መበታተን እና ለሞት 
ማጣጣር እንደ ለኢትዮጵያ እንደመጣላት አዲስ 
ልደት ቆጥረው፣ ለዚህ ሁሉ ጣጣ ያበቋትን 
የቀድሞ የኢትዮጵያ ተማሪዎች ንቅናቄ መሪዎችን 
አሞግሰዋል፣ አድንቀዋል። እግረ መንገዳቸውንም 
ጽሑፎችን አሰባስበው ያዘጋጁትን አቶ አያሌው 
ይማምን አመስግነዋል።  

አዎ! አቶ አያሌው ይማም በእርግጥ 
ሊመሰገኑ የሚገባቸው ሰው ናቸው። ምክንያቱም 
አዲሱ ኢትዮጵያዊ ወጣት ትውልድ ዛሬ አገሩ 
ኢትዮጵያ ለምትገኝበት ታላቅ የጥፋት ማዕበል 
ማን እንዳበቃት ተጨባጭ የጽሑፍ ማስረጃዎችን 
አሰባስበው በማቅረባቸው ነው። ይህ በራሣቸው 
በድርጊቱ ተዋንያን ተጠናቅሮ የቀረበው መረጃ ፣ 
ወጣቱ የዐማራ ነገድ ልጅ የጠላቶቹን ማንነት 
እንዲያውቅ፣ ከእነርሱም ሊከላከልበት 
የሚችልበትን መንገድ ከርቀት እንዲመለከት 

ሞረሽ       ቅፅ ፩ ቁጥር ፪ ፣ እሑድ ኅዳር ፳፪ ቀን ፪ሺህ፮ ዓ.ም.      ገፅ ፬ 

 

ያደረገ በመሆኑ በዐማራው ትውልድ ዘንድ 
ከፍተኛ ዋጋ አለው። ስለዚህ በዚህ ረገድ 
ከሁሉም በላይ አቶ አያሌው የዐማራው ነገድ 
ባለውለታ ናቸው።    

አቶ አያሌው የዚያን ጊዜዎቹን የአገርና 
የትውልድ ጥፋት ጠንሳሾች፣ የባንዳ ልጆች እና 
የሻዕቢያን አገር የማስገንጠል ዓላማ አራማጆች 
የነበሩትን፦ እነ ጥላሁን ግዛውን፣ 
ብርሃነመስቀል ረዳን፣ ዋለልኝ መኮንንን እና 
የእነርሱን ጀሌዎች «በመጭዎቹ ዘመናት ሁሉ 
መረሳት የሌላባቸውና ሲታወሱ የሚኖሩ» ሲሉ 
ያወድሷቸዋል። ከዚህ በተጨማሪ ዶከተር 
ገላውዲዎስ እንደሚሉት፦ 

«እነዚያ ራስ ጠል የኢትዮጵያ ተማሪዎች ፣ 
በሕይዎት ቢኖሩ ኖሮ ፣ የታገሉለት የብሔር 
ጥያቄ በመጨረሻ በኢሕአዴግ መልስ ማግኘቱን 
ይመሰክሩ ነበር። በእርግጥም የብሔር ጥያቄ 
ለኢትዮጵያ ተማሪዎች ንቅናቄ ማዕከላዊ ነጥብ 
ነበር። እናም ያለጥርጥር፣ የነርሱን ውርስ ወራሽ 
የሆነው ኢሕአዴግ፣ ሥልጣንን በማከፋፈል፣ 
የራስን ዕድል በራስ መወሰን የሚለውን 
የተማሪውን ንቅናቄ ንድፈ-ኃሣብ ተከታታይነት 
አረጋግጧል። ምናልባትም፣ ኢሕአዴግ 
የዘመናዊት ኢትዮጵያ መሠረት የሆነውን 
በግልጽ አሳይቷል፤ ነገር ግን አጀንዳ ያደረገው 
የተማሪው ንቅናቄ አስተሳሰብ (አመለካከት) 
ከፍተኛ የሆነ ተጽዕኖ ያረፈበት 
ነው።» {አያሌው ይመር ፣ 2013፤X}``(ትርጉም 
የራስ) 

እንደ ዶክተር ገላውዲዎስ አባባል ወያኔ/
ኢሕአዴግ የተማሪዎች ንቅናቄ ወራሽ ከሆነና 
እርሱ አንግቦ ያራመዳቸውን አጀንዳዎች እና 
ያነሳቸውን ጥያቄዎች መልስ ሰጥቷቸዋል ብለን 
ካመንን ፣ በተጓዳኝ መቀበል ያለብን ጉዳይ 
አለ። ይኼውም የኢትዮጵያ ተማሪዎች ንቅናቄ 
ኢትዮጵያን ፣ ኢትዮጵያዊነትን ፣ ዐማራን ፣ 
አማርኛ ቋንቋን እና የኦርቶዶክ ተዋሕዶ 
ኃይማኖትን ሊያጠፋ የተሰለፈ ኃይል ነበር 
ብለን እንድንቀበል እንገደዳለን። «ጅራቷ 
ያደርሳል ካናቷ» እንዲሉ ነውና ፣ የንቅናቄው 
የመጨረሻ ውጤት ፤ ማለትም ኢትዮጵያና 
ኢትዮጵያዊነት የሚገኙበት ሁኔታ ፣ በዐማራው 
ነገድ ላይ እየተፈጸመ ያለው የዘር ማጥፋትና 
የዘር ማጽዳት ተግባር ፣ በኦርቶዶክስ ተዋሕዶ 
ኃይማኖት ጥንታዊ ተቋሞች ላይ እየደረሰ 
ያለውን ሁለገብ ጥፋት ፣ ይህንን ሁሉ 
ስንመለከት የተማሪው ንቅናቄ ከፍ ሲል 
የተጠቀሱትን ለማጥፋት የታለመ እና የታቀደ 
እንደነበር ነባራዊ ሁኔታዎች ያላንዳች ጥርጣሬ 
ያስረዳሉ። ይህም በመሆኑ የኢትዮጵያ 
ተማሪዎች ንቅናቄ በኢትዮጵያ የቅርብ እና የሩቅ 
ጠላቶች የተገዛና የተመራ ነበር ብሎ ደፍሮ 
ለመናገር ፈጽሞ የሚያግድ ነገር የለም። 
ባለመኖሩም የዚያው ትውልድ አባሎች እና 
የንቅናቄውም ተሣታፊ የነበሩት እነፕሮፌሠር 
እንድርያስ እሸቴ ፣ እነ ተስፋዬ ሀቢሶ ፣ 
እነዶክተር ገብሩ መርሻ ፣ እነታምራት ከበደ 
ወዘተርፈ ፣ የወያኔ የአገር ጥፋት ዓላማ 
አራማጆች ሆነው መገኘታቸው ንቅናቄው 
አገርን እና ትውልድን ለማጥፋት የተጠነሰሰ 
እንደነበር ታሪክ ቁልጭ አድርጎ እያሣዬን ነው። 
ገላውዲዎስ የሚሉንም ይህንኑ ነው። 

ገላውዲዎስ አርኣያ «ኢሕአዴግ የዘመናዊት 
ኢትዮጵያ መሠረት የሆነውን በግልጽ አሳይቷል» 
ሲሉ፣ በቋንቋ መስፈርትነት፣ ያንም በፍጹም 
ባላሟላ መልኩ የተዋቀረውን አስተዳደራዊ 
የፌደራል ክፍፍል ለማለት የፈለጉ ይመስላል። 
ይህ ከሆነ ዶክተር ገላውዲዎስ የኢትዮጵያን 
መልከዐ-ምድር ስለማወቃቸው እንድንጠራጠር 
እንገደዳለን። በዳግማዊ አፄ ቴዎድሮስ፣ በአፄ 
ተክጊዮርጊስ፣ በአፄ ዮሐንስና ፬ኛ፣ በዳግማዊ 
አፄ ምኒልክ፣ በቀዳማዊ አፄ ኃይለሥላሤም፣ 
በደርግም ቀርቶ በማናቸውም የኢትዮጵያ 
አገዛዞች ሶማሌ፣ ቤንሻንጉል-ጉምዝ፣ ዐማራ፣ 
ኦሮሚያ፣ ደቡብ ብሔር/ብሔረሰቦችና ሕዝቦች፣ 
ጋምቤላ፣ አፋር፣ ሐረሪ እና ትግራይ የሚባሉ 
የአስተዳደር ክልሎች ኖረው አያውቁም። እነዚህ 
ክልሎች የያዟቿውን ነገድ እና ጎሣዎች 
በብቸኝነት ያስተዳደረ ወይም የገዛ የየዘመኑ 
የአካባቢ ገዥ አልነበረም። ስለዚህ ይህ ከሌለ 
ዶክተር ገላውዲዎስ ከዬት አምጥተው «ወያኔ 
የዘመናዊት ኢትዮጵያ መሠረት በሆነው ላይ 
የሥልጣን ክፍፍሉን ዕውን አደረገ» እንደሚሉን 
መልስ ያላቸው እርሳቸው ብቻ ናቸው። ስለዚህ 
ያ ዕውቀትም ለሌሎች ሰዎች የማይተላለፍ፣ 
የእርሳቸው ብቸኛ «ተዓምራዊ ዕውቀት» 
ከመሆን አያልፍም። 

ተከታዩ በ፬ኛው ገፅ በ፫ኛው አምድ ዞሯል 

በኢትዮጵያ ውስጥ ዐማሮችን ማግለል የአገዛዙ መርሆ ነው 
በአበበ ተድላ  (ዶ/ር) 



  

 የሞረሽ ወገኔ የዐማራ ድርጅት የድረ-ገፅ አድራሻ፦ http://www.moreshwegenie.org/ 

ባለፈው በክፍል ፩ በምሥራቅ አፍሪቃ 
ስላለው የአክራሪ እስልምና እንቅስቃሴ ችግር 
መንስኤዎች አጭር ማብራሪያ መቅረቡ 
ይታወሣል። በዚህ በክፍል ፪ ስለመፍትሔዎቹ 
ኃሣብ ይቀርባል። በክፍል ፩ የማጠቃለያ 
አረፍተ ነገር እንደተጠቀሰው «በምሥራቅ 
አፍሪቃ የአክራሪ እስልምና እንቅስቃሴ ሊዳከም 
የሚችለው፤ አንድም፦ የአክራሪዎች የገንዘብ 
ምንጫቸው ሲደርቅ ፣ ሁለትም ሻቢያ እና ወያኔ 
ከሥልጣን ሲወገዱ ብቻ» እንደሆነ 
ተጠቁሟል። ሆኖም «እኒህን ሁለት ግዙፍ 
ተልዕኮዎች እንዴት ወደተግባር መቀየር 
ይቻላል? እኒህንስ ማሣካት ካልተቻለ አማራጩ 

ምን ይሆናል?» ብሎ መጠዬቅ ተገቢ ይሆናል። 

አረቦች በምሥራቅ አፍሪቃ በሚኖሩ 
ክርስቲያኖች እና እስላም ያልሆኑ ተወላጆች ላይ 
የጅሃድ ጦርነት ሲያወጁ የአሁኑ ወቅት 
የመጀመሪያቸው አይደለም። እንዲያውም 
እስልምና በሣዑዲ አረቢያ ከተፀነሰበት ጊዜ 
ጀምሮ የቀጠለ ክስተት ነው። ስለዚህ ዘመን 
የማይሽረው በመሆኑ ከችግሩ እንዴት መላቀቅ 
እንደሚቻል ጥንትም ሆነ ዛሬ መፍትሔ 
ያለመገኘቱን መገንዘብ ይቻላል። በየዘመኑ 
በአረቡ ዓለም ኃይል የሚሠማቸው ገዢዎች 
ብቅ ባሉ ቁጥር ለተፈጥሮ ኃብት ዘረፋ እና 
ለባርያ ፍንገላ ሠራዊታቸውን የሚያዘምቱት 
ወደ ምሥራቅ አፍሪቃ እንደሆነ ይታወቃል። 
ተፅዕኖ ማሣረፊያ ዘዴዎቻቸውም ተመሣሣዮች 
ናቸው፦ የአገሬውን ሕዝብ በግድም ሆነ በውድ 
ማስለም፣ ያ ካልተቻለ ደግሞ በጦር ኃይል 
ወርሮ በባርነት መፈንገል እና የአካባቢውን 
የተፈጥሮ ኃብት መቆጣጠር ናቸው። በአሁኑ 
ዘመን አረቦች የነዳጅ ኃብት ባለጠጎች 
በመሆናቸው ይህንን የኃብት ምንጫቸውን 
ዘመን ለማይሽረው እኩይ ዓላማቸው 
ማስፈፀሚያ ያውሉታል። ገንዘብ ሁሉን 
በሚገዛበት ዓለም ውስጥ ስላለን፣ 
የምዕራባውያንም ሆነ የሩቅ ምሥራቅ አገሮች 
ከአረቦች ጋር በማበር በጋራ ምሥራቅ አፍሪቃን 
ይደቁሣሉ። ስለዚህ የምሥራቅ አፍሪቃ አገሮች 
ዜጎች መተማመን ያለባቸው በራሣቸው እንጂ 
ከሌላው ዓለም በሚመጣ የፖለቲካም ሆነ 

ወታደራዊ ድጋፍ ላይ መሆን የለበትም። 

እስልምና ከዓለም ታላላቅ ከሚባሉት ቤተ-
ዕምነቶች አንዱ ነው። ምሥራቅ አፍሪቃ ደግሞ 
በሚሊዮኖች የሚቆጠሩ እስላሞች የሚኖሩበት 
የዓለም ክፍል እንደሆነ ይታወቃል። አረቦች ግን 
የእስልምናን ዕምነት የሚገለገሉበት እንደ ቅኝ 
ግዛት ፖሊሲያቸው ማስፈፀሚያ ነው። ይህንን 
ሃቅ በምሥራቅ አፍሪቃ የሚኖሩ እስላም 
ወገኖቻችን ሊገነዘቡት ይገባል። በየትኛውም 
የታሪክ አጋጣሚ አረቦች ለጥቁር አፍሪቃውያን 
አጋሮች ሆነው የቆሙበት ዘመን የለም። 
እንዲያውም አረቦች ከአውሮፓውያን ቀድመው 
አፍሪቃውያን አገሮችን በመውረር ዜጎቻቸውን 
በባርነት ሲፈነግሉ የኖሩ እና አሁንም ከዚህ 
ድርጊታቸው ያልተቆጠቡ ናቸው። ሠሞኑን 
እንኳን በሣዑዲ አረቢያ በሚኖሩ በሺህዎች 
በሚቆጠሩ ኢትዮጵያውያን ላይ ታይቶና 
ተሰምቶ የማያውቅ ሠቆቃ የሚፈፅሙት የጥንቱ 
የባርያ ፈንጋይ ወላጆቻቸው አስተሣሠብ እና 
ዕብሪት ያልለቀቃቸው ስለሆኑ ብቻ ነው። 
ስለዚህ ከምሥራቅ አፍሪቃ የአክራሪ እስልምና 
ሠንኮፎችን ለመንቀል አረቦች የሚያስፋፏቸውን 
የአክራሪ እስልምና ትምህርቶች እንዲስፋፉ 
በመፍቀድ ሣይሆን በአገር-በቀል እና ሠላማዊ 
መሠረት ላይ ለቆሙ የእስልምና ዕምነት 
መሠረቶች ተገዢ የሆኑትን የዕምነቱን 
ሊቃውንት ማበረታታት እና ማጠናከር 
ያስፈልጋል። ይህንን በማድረግ ከአረቦች 
የሚመጣውን የአክራሪ እስልምና ወዠቦ 
መግታት ይቻላል፤ ሙሉ በሙሉ ማቆም ግን 

እጅግ ፈታኝ ይሆናል።  

ሁለተኛው የችግር ምንጮች ሻቢያ እና 
ወያኔ ናቸው። የዛሬውን አያድርገውና፣ ሁለቱም 
አሸባሪ ድርጅቶች በአክራሪ እስላሞች 
በወዳጅነት ታቅፈው እና ተደግፈው ለሥልጣን 
እንደበቁ ይታወቃል። ሆኖም እኒህ አሸባሪ 
ድርጅቶች ሥልጣን ላይ ከወጡ በኋላ የአቋም 
መንሸራተት አድርገው አንድ እግራቸው 
ከምዕራባውያን ክበብ፣ ሌላው እግራቸውን 
እዚያው የጥንቱ የአክራሪ አሸባሪዎች መንደር 
ይገኛል። ድርጊታቸውን በሥልት 
የሚያከናውኑት ስለሆነ ምዕራባውያንም ሆኑ 
አክራሪ እስላሞች እስከዛሬ ድረስ ከሻቢያ እና 
ከወያኔ ጋር ቁርጥ ያለ ፀብ ውስጥ አልገቡም። 

ምዕራባውያን ስለ ሻቢያ እና ስለ ወያኔ 
የማያውቁት የተደበቀ ምሥጢር ይኖራል 
ተብሎ አይገመትም። ቢሆንም የምሥራቅ 
አፍሪቃ ዜጎች የእኒህን አስመሣይ እና ዘረኛ 
አሸባሪ ድርጅቶች አሽክላ ለመስበር 
በምዕራባውያን በኩል የሥልት ለውጥ 
እንዲደረግ ግፊት ማድረግ ይጠበቅባቸዋል። 
ግፊት ለማድረግ ከሚጠቅሙ ሥልቶች 
መካከል፦ በተቃዋሚነት የሚንቀሣቀሱት 
ድርጅቶች ከሻቢያ እና ከወያኔ ጋር ያሏቸውን 
የትብብር ግንኙነቶች እንደገና መመርመር እና 
መቀየር አንዱ ነው። ሌላው ደግሞ በተለይ 
ለትግሬ-ወያኔዎች የምዕራባውያን ድጋፍ 
ወሣኝ በመሆኑ፣ በሥደት የሚኖረው 
የምሥራቅ አፍሪቃ ዜጋ ለያሉባቸው አገሮች 
ፓርላማዎች የወያኔን አሸባሪነት የሚመሠክሩ 
ማስረጃዎችን በማቅረብ የፖሊሲ ለውጥ 

እንዲያደርጉ መገፋፋት ናቸው።  

ለማጠቃለል፦ ይህ ዕድሜ ጠገብ ችግር 

በአንድ መዓልት እና ሌሊት መፍትሔ 

እንደማያገኝ መገንዘብ ያስፈልጋል። ከሁሉም 

በላይ የምሥራቅ አፍሪቃ ዜጎች የኅልውና 

ዕጣ ፋንታቸው በእጅጉ የተቆራኘ በመሆኑ፣ 

የአንዱ አገር ዜጎች የሌላውን አገር ዜጎች 

በጠላትነት ፈርጀው መናቆር የለባቸውም። 

ትላንትም ሆነ ዛሬ የችግሮቻቸው ምንጮች 

ገዢዎቻቸው እና የሚያራምዷቸው 

ፖሊሲዎች እንጂ የአንዱ አገር ሕዝብ 

ለሌላው አገር ዜጎች ጠላቶች አልነበሩምና! 

ሠንደቅ ዓላማውን በግምባሩ 
ሸብ አድርጎ ላሸለበው 
ኢትዮጵያዊ ወጣት  

በዘውዲቱ የማነ (ወይዘሮ)  

ሐዘኔ በረታ ተቃጠለ አንጀቴ ፣ 

የወገኔን ስቃይ በሩቅ በመስማቴ ፣ 

የወገኔን ስቃይ በሩቅ በማየቴ፤  

አንተ ኩሩ ጀግና ያገሬ ወጣት ፣ 

እስኪ ልጠይቅህ ውዴ በኔ ሞት ፣ 

በዘር በጎሣ ደንብ በአዲሱ ስሌት ፤ 

ግን አልሰማም ይቅር አንተም አትንገረኝ ፣ 

ሠንደቅ ማሰርህ ነው ያርገደገደኝ ፤ 

ሠንደቅክን ሸብ አርገህ ያረፍከው ወንድሜ ፣ 

ካንጀቴም አትወጣ ሆነሀል ህመሜ ፤ 

ልጇን ስትረዳ የኢትዮጵያ እናት ፣ 

ያውም በባርነት በአረብ አራዊት ፣ 

እንዴት ልትገፋው ነው ይሄንን ሁሉ መዓት? 

የደንቡን እላለሁ እግዚአብሔር ያፅናት፤ 

ግን ይሄ ሁሉ ውርደት ደግሞ ደግሞ ሞት ፣ 

መቸም አይገታ ሳንቆም ባንድነት። 

፠፠፠፠፠፠፠፠፠፠፠፠፠፠፠፠፠፠፠፠ 

ቀረርቶ (ሽለላ) 
በተክሌ የሻው (አቶ) 

ባለፈው የጋዜጣው ዕትም ቀረርቶ በዐማራው 
ባህል ፣ የቁጭት ፣ የመጠቃት ፣ የእንነሳ እና የድል 
ዕምቅ ሀሳብ መግለጫ መሆኑ ተገልፆ ለቅምሻ 
ያህል የተወሰኑ ሥንኞች ቀርበው ነበር። በዚህ 
ዕትም በተለይ በታላቁ የዐድዋ ጦርነት ወቅት 
የኢትዮጵያ ሕዝብ ለአገሩ ነፃነት እንዲሰለፍ እና 
በጦሩ ግንባር በጀግንነት እንዲዋጋ በምን ሁኔታ 
ይቀሰቀስ እንደነበረ እንዲሁም ከድል በኋላም 
ያስመዘገበውን የድል ውጤት እንዴት በቀረርቶ 
እንደተገለጸ በጨረፍታ ቀርቧል። ገልጿል። 
ታሪካዊ ሁኔታውን ዶክተር ሥርገው ሐብለሥላሴ 
«ዳግማዊ ዐፄ ምኒልክ የአዲሱ ሥልጣኔ መሥራች» 

በሚል መጽሐፋቸው እንደዚህ መዝግበውታል። 

እሪ በሉ ፣ ለትግሮች ለየጁ ንገሩ ፣ 

የጁም እሪ በሉ ለጎንደር ንገሩ ፣ 

ጎንደርም እሪ በሉ ለወሎ ለጎጃም ንገሩ ፣ 

እሪ በሉ ጎጃሞች እሪ በሉ ፣ 

እሪ በሉ ለከስክሱ ብረት ሐረር ለቃኘው ንገሩ ፣ 

እሪ በሉ ሐረርጌ እሪ በሉ ለንጉሠ ነገሥት 

ለዳኘው ንገሩ ፣ 

ይቆጣ የለም ወይ ሲሰማ ላገሩ። 

ጀኔራል ባሕር ማጆር ቶዞሌ ፣ 

ማን ይነካዋል ያለፈጣሪ ፣ 

ገደል ሰደደው አንድ ፊታውራሪ። 

አላጌ በሩ ላይ ሲወድቅ ማጆር ፣ 

እንደ ግራኝ ሁሉ በሰባት ዐረር። 

የንጉሥ ፊታውራሪ የጎራው ገበዬሁ ፣ 

አላጌ በሩ ላይ ማልዶ ቢገጥማቸው ፣ 

ለምሣም አልበቁ ቁርስ አደረጋቸው። 

እንዳ ኢዮሱስን ጠላት አረከሰው ፣ 

እባክህ ገበዬሁ ግባና ቀድሰው። 

ነዳናቸው ፣ መቀሌ ፣ መቀሌ ከግንቡ ወስደን 

አጎርናቸው፣ 

ከአህያ ከፈረስ ሬሣ አስተቃቀፍናቸው ፣ 

ውኃውን ከልክለን ፈርስ አሸናናቸው ፣ 

 

ሞረሽ       ቅፅ ፩ ቁጥር ፪ ፣ እሑድ ኅዳር ፳፪ ቀን ፪ሺህ፮ ዓ.ም.      ገፅ ፭ 

በምሥራቅ አፍሪቃ ላለው የአክራሪ እስልምና እንቅስቃሴ፤ 
ክፍል ፪፦ ችግሩን ለማቃለል ጠቋሚ የመፍትሔ 

አቅጣጫዎች 
በዮሐንስ ገ/ኢየሱስ (ዶ/ር)  

መሃሪው ምኒልክ ከወሎ ገሥግሦ ፈትቶ 

ሰደዳቸው ፣ 

ዐድዋ ደርሰው ከዱ ባያልቅ አበሳቸው ፣ 

ወጨፎ ነበረ ያድዋ ብረታቸው ፣ 

በጎበዝ አየሁነው ድል ያደረግናቸው። 

አባተ አባይትረፍ ፣ ነገረኛ ፣ አዋሻኪ ሰው ፣ 

ይኸን መድፍ ከዚያ መድፍ አቆራረጠው ፤ 

አበሻ ጉድ አለ ጣሊያንም ወተወተ ፣ 

ዐይነጥሩ ተኳሽ ቧያለው አባተ። 

።።።።።።።።።።።።።።።።።።።።።።።።።።። 

ጀግንነትና ፍርሀት 

እንደየዘመኑ 
በዘውዲቱ የማነ (ወይዘሮ)  

በጥንት ጊዜ ጎበዞችን ለማወደስና 
ለማድነቅ ብሎም ለማበረታታት በአንፃሩ 
ደግሞ ፈሪ በአገር ጉዳይ ላይ ፍርሀት 
ሲያጠላበት የሚቋጠሩ ስንኞች መኖራቸው 
የሚታወቅ ነው። 

ከነዚህም ውስጥ በብዙዎቻችን አዕምሮ 
ተቀርፆ ከቀረው ስንኝ አሁን ላለንበት ጊዜ 
ጀግንነትና ፍርሀት ይስማማል ያልኩትን 
አንፃራዊ በሆነ መልኩ እንደሚከተለው 
አቀርበዋለሁ። 

ጥንት 

ምኒሊክ ተወልዶ ባያነሳ ጋሻ 

ግብሩ ዕንቁላል ነበር ይህን ጊዜ አበሻ 

አሁን 

የባንዳው ዘር መለስ መሀሉን ዳር አርጎ 

ራዕይ ይሉናል እንደሰራ በጎ 

ጥንት 

የጎበዝ ወዳጅ ታስታውቃለች  

ከመሀል ገብታ በለው ትላለች። 

አሁን 

የጎበዝ ወዳጅ ታስታውቃለች 

ወዳጅ ከጠላት ለይ ትላለች 

አስመሳይ ባንዳን አጥራ ትላለች። 

ጥንት 

የፈሪ ወዳጅ ታስታውቃለች 

ከአፋፍ ላይ ቆማ ተው ፥ ሽሽ ትላለች። 

አሁን 

የፈሪ ወዳጅ ታስታውቃለች 

ከጠላት አምባ ወግን ትላለች 

ለአገር ሻጭ ባንዳ እደር ትላለች። 

ጥንት 

ይወለድና እንከፍ እንከፉ 

ጋን ይሸከማል ከነድፍድፉ። 

አሁን 

አገር አልባ ስትሆን በጨካኝ ዘረኛ 

እንደ ጠላት ታይተህ ሲሉህ ወንጀለኛ 

ገዥ ትምክህተኛ ነፍጠኛ ቀማኛ 

የት ልትደበቅ ነው አንተ መከረኛ 

እንደፈረደባት እናትህ ሆድ ተኛ። 

ውድ አንባብያን፦ 

ስለጋዜጣችን ይዘት ያሏችሁን አስተያዬቶች 

በሚከተሉት አድራሻዎች ያሣውቁን፤ 

ስልክ፦ (202) - 230 - 9423 

ኢሜይል፦ mwaoipr@gmail.com 

«የቀድሞ የኢትዮጵያ …» 

ከ፫ኛው ገፅ ፬ኛ አምድ የዞረ 

«ወያኔ የተማሪው ንቅናቄ ወራሽ ነው» 
በማለት ዶክተር ገላውዲዎስ በድፍረት 
ያሰፈሩት ኃሣብ አጠያያቂ ነው። በግልጽ 
እንደሚታወቀው ኢሕአፓ እና መኢሶን 
የተማሪዎች ንቅናቄ ውጤቶች መሆናቸው 
ዕውነት ነው። ሆኖም የኢሕአፓ፣ የመኢሶን 
እና በዚያን ወቅት በቡድንም ሆነ በግለሰብ 
ደረጃ የንቅናቄው ተሣታፊ ወይም ተመልካች 
የነበሩ ሰዎች የቱን ያህል ይህን ኃሣብ 
ይጋሩት ይሆን? በእርግጥ በመጀመሪያ 
በያሬድ ጥበቡ፣ በኋላም በታምራት ላይኔ 
ይመራ የነበረው «የኢትዮጵያ ሕዝቦች 
ዲሞክራሲያዊ ንቅናቄ (ኢሕዴን)» ይህንን 

